
Cuirim fáilte roimh fhoilsiú an ráiteas straitéise nua seo le haghaidh na
tréimhse 2008-2010. Leagann sí amach na cuspóirí ardleibhéil le haghaidh na
Cosanta agus leagann sí amach straitéisí agus aschuir lárnacha, ar bhunús clár,
thar an bhfráma ama seo.

Is é an príomhchuspóir atá agam ná cinntiú go bhfuil Óglaigh na hÉireann
solúbtha, nua-aimseartha againn a bhfuil sé de chumas acu gach ról a
shannann an Rialtas dóibh sa bhaile agus thar lear, a chomhlíonadh.
Admháladh go forleathan an dul chun cinn mór a rinneadh ar Chosaint a
fhorbairt agus a nuachóiriú thar an deichniúr seo caite. Tá an dul chun cinn sin
mar mhúnla de leasú rathmhar san earnáil phoiblí agus ba trí thiomantas ár
gcuid ball foirne, idir baill foirne sibhialta agus míleata, a baineadh amach iad.
Freisin tá sé ríthábhachtach go mbeimis i gcónaí ag iarraidh níos mó
feabhsúchán agus luach níos fearr ar airgead a bhaint amach agus cuimsíonn
an ráiteas straitéise seo forálacha ábhartha ó I dTreo 2016 agus ó chlár oibre
nuachóirithe na seirbhíse poiblí.

Thar thréimhse an Ráiteas Straitéise seo, tá sé beartaithe agam tús a chur le
hathbhreithniú cuimsitheach ar chumas na hEagraíochta Cosanta dul i ngleic le
dúshláin atá ag teacht chun cinn agus dúshláin a thiocfaidh chun cinn amach
anseo laistigh den timpeallacht chosanta agus slándála agus laistigh de
thimpeallacht níos leithne na seirbhíse poiblí go ginearálta. Tabharfaidh an t-
athbhreithniú sin treoir d’fhorbairt na chéad Pháipéar Bán eile ar Chosaint, a
chuimseoidh an tréimhse 2011-2020. Le cur i bhfeidhm na moltaí as
athbhreithniú an OECD, an dílárú chuig an Droichead Nua agus an Churrach,
agus forbairt agus cur i bhfeidhm leanúnach an Chreat Faisnéise Bainistíochta,
tabharfar spreagadh agus deis chun bainistíocht a fheabhsú, lánpháirtiú a
mhéadu, agus chun níos mó nuachóirithe agus athraithe a dhéanamh ar an
Eagraíocht Chosanta ina hiomlán.

Leag cinneadh an Rialtais ón 8 Iúil 2008 amach riachtanas do choigiltis phárolla
agus coigiltis eile nach mór a bhaint amach. Cuirfidh é sin dúshláin áirithe os
comhair na hEagraíochta Cosanta. Beidh sé riachtanach moill a chur le
gealltanais áirithe i leith Cosanta atá sa Chlár Rialtais. Tá an Rialtas fós geallta
go hiomlán chun na gealltanais sin a chur i bhfeidhm laistigh de fhráma ama
an Chlár Rialtais i. 2007 – 2012, agus coimeádfar gníomh i leith na ngealltanas
sin faoi athbhreithniú sa tréimhse a chuimsíonn an Ráiteas Straitéise seo.

De réir an bheartais traidisiúnta atá ag Éirinn i leith neodrachta míleata agus
tiomantas fadseasmhach na hÉireann chun príomhacht na Náisiún Aontaithe i
gcaidreamh idirnáisiúnta, leanfar ar aghaidh ag soláthar suas go 850 comhalta
pearsanra ó Óglaigh na hÉireann chun tacú le hOibríochtaí Tacaíochta
Síochána atá údaraithe ag na NA. Tá an Rialtas tiomanta chun
rannpháirteachas leanúnach na hÉireann i bhforbairt a dhéanamh ar Bheartas
Slándála agus Cosanta na hEorpa faoin gComhbheartas Eachtrach agus
Slándála. Léiríonn imscaradh Óglaigh na hÉireann le déanaí chuig misean
EUFOR atá sainordaithe ag an NA chuig Sead agus Poblacht na hAfraice Láir an
tiomantas leantach sin agus leagann sé béim ar ról tábhachtach an AE i
dtacaíocht a thabhairt d’Oibríochtaí Tacaíochta Síochána atá sainordaithe ag
na NA.

RÉAMHFHOCAL

Leagann na bearta atá leagtha amach sa Ráiteas Straitéise seo le haghaidh na
hOifige um Pleanáil Éigeandála béim ar an tábhacht a leagann an Rialtas ar
Phleanáil Éigeandála. Mar Chathaoirleach ar Thascfhórsa an Rialtais ar
Phleanáil Éigeandála, tá freagracht orm as pleanáil éigeandála a chomhordú
agus a mhaoirisú. Is é an cuspóir atá i gceist fós ná go dtabharfadh
Comhlachtaí Stáit freagra tapa agus éifeachtach ar aon éigeandáil mhór agus
go mbeadh bainistíocht éifeachtach ar gach gné de phleanáil éigeandála mar
ghné lárnach de shocruithe freagartha. Ba ionann oscailt an Ionaid Náisiúnta
Comhordaithe Éigeandálaí mar áis thiomnaithe, a bhíonn ar fáil don Rialtas
agus do Ghníomhaireachtaí an Stáit i gcónaí, chun móréigeandálaí a
bhainistiú, agus deireadh le go leor oibre crua. Áis lárnach atá ann laistigh den
ailtireacht iomlán atá á cur ar bun ag an Rialtas chun cinntiú go bhfuil cumas
ann freagra ardullmhachta a thabhairt laistigh de chreat éigeandála iomlán an
Stáit agus chun tacú le muinín an phobail as socruithe éigeandála an Stáit.

Clúdaíonn an Ráiteas Straitéise seo an Roinn Cosanta agus Óglaigh na hÉireann
araon. Chun na cuspóirí ardleibhéil atá leagtha amach a bhaint amach, beidh
comhiarracht ag teastáil ó gach ball foirne, idir baill foirne sibhialta agus
míleata, san Eagraíocht Chosanta. Táim cinnte go mbainfear é seo amach faoi
cheannaireacht an Ard-Rúnaí agus an Cheann Foirne agus tugaim tacaíocht
iomlán dóibh agus é á cur i bhfeidhm acu.

Willie O’Dea T.D.
An tAire Cosanta

Lúnasa 2008

2

Ráiteas Straitéise 2008 – 2010 | An Roinn Cosanta & Óglaigh na hÉireann



Beidh iarracht agus tiomantas mór ag teastáil sna chéad trí bliana eile lenár
bhFís a chuimsiú agus ár Misean a bhaint amach. Táimid ag oibriú i
dtimpeallacht dhinimiciúil agus dhúshlánach. Ní mór do gach gné den
eagraíocht, idir gnéithe sibhialta agus míleata raon an-leathan cumas a
choimeád agus éagsúlacht seirbhísí agus aschur a sheachadadh, sa bhaile agus
thar lear, le riachtanais an Rialtais agus an phobail a riar. Teastaíonn
solúbthacht, inoiriúnaitheacht, nuálaíocht agus obair chrua ag ár mbaill foirne
go léir.

Leagann an Ráiteas Straitéise amach spriocanna a bhfuilimid cinnte gur féidir a
bhaint amach. Tá ár muinín bunaithe ar theist na heagraíochta cosanta go dtí
seo agus ar fios a bheith againn go bhfuil na daoine agus na struchtúir againn
a fhéadann seachadadh. Ainneoin é sin, leanfaimid orainn ag cur tuilleadh
feabhais ar an eagraíocht mar atá leagtha amach sa Pháipéar Bán ar Chosaint
agus sa Chlár Rialtais.

Is eagraíocht í an eagraíocht chosanta ina mbítear ag súil go mbainfidh gach
ball foirne, idir baill foirne sibhialta agus míleata, a gcumas iomlán amach agus
ina gcuirtear ar a gcumas déanamh amhlaidh agus ina ndéantar buanna agus
iarrachtaí a admháil. Coimeádfaimid na luachanna sin agus leanfaimid orainn
ag tacú lenár mbaill foirne san obair atá ar bun acu.

RÉAMHRÁ

3

Ráiteas Straitéise 2008 – 2010 | An Roinn Cosanta & Óglaigh na hÉireann

Michael Howard

Ard-Rúnaí

Leifteanantghinearál

Dermot Earley

Ceann Foirne

Leagann an Ráiteas Straitéise seo amach Fís agus
Misean na Roinne Cosanta agus Óglaigh na hÉireann le
haghaidh na chéad trí bliana eile.

Fís:

Sa tréimhse 2008-2010 leanfaimid orainn ag oibriú
lenár bhfís a fhorbairt agus a choimeád; is í sin ná
eagraíocht chosanta a cheapann agus a chuireann i
bhfeidhm beartas éifeachtach, a chuireann ar fáil
comhairle thráthúil agus chuí agus atá in ann fórsa
nua-aimseartha comh-inoibritheach, inbhuanaithe a
fhéadann cumais mhíleata sholúbtha a sheachadadh
sa bhaile agus thar lear a imlonnú.

Misean:

Soláthar do chosaint mhíleata an Stáit, cur le
síocháin agus slándáil idirnáisiúnta agus gach ról
eile a shannann an Rialtas a chomhlíonadh.



Dúshlán mór dúinn i saolré an Ráiteas Straitéise a bheidh i dílárú. Cuirfimid
críoch le hathlonnú ball foirne sibhialta agus míleata ó Bhaile Átha Cliath
chuig an Droichead Nua agus an Currach de réir bheartas an Rialtais.

Táimid ag tnúth le hoibriú le comhghleacaithe, idir comhghleacaithe sibhialta
agus míleata, agus muid ag tabhairt aghaidhe ar dhúshláin na mblianta atá
romhainn.

Michael Howard Leifteanantghinearál
Dermot Earley

Ard-Rúnaí Ceann Foirne

Lúnasa 2008 Lúnasa 2008

CLÁR NA N-ÁBHAR

FÍS

Sa tréimhse 2008-2010 leanfaimid orainn ag oibriú lenár bhfís a fhorbairt agus
a choimeád; is í sin ná eagraíocht chosanta a cheapann agus a chuireann i
bhfeidhm beartas éifeachtach, a chuireann ar fáil comhairle thráthúil agus chuí
agus atá in ann fórsa nua-aimseartha comh-inoibritheach, inbhuanaithe a
fhéadann cumais mhíleata sholúbtha a sheacadadh sa bhaile agus thar lear a
imlonnú.

RÁITEAS MISIN

Soláthar do chosaint mhíleata an Stáit, cur le síocháin agus slándáil
idirnáisiúnta agus gach ról eile a shannann an Rialtas a chomhlíonadh.

CUSPÓIRÍ ARDLEIBHÉIL

Soláthar don Stát a chosaint i gcoinne forrántachta armtha, trí chumais
mhíleata chuí a choimeád agus a fhorbairt.

Cur le slándáil agus seasmhacht ar an oileán trí cúnamh don chumhacht
sibhialta (CDCS), cúnamh don údarás sibhialta (CDUS) agus seirbhísí
éigeandála agus neamhéigeandála eile a sholáthar ar iarratas.

Cur le síocháin agus slándáil idirnáisiúnta a choimeád trí
rannpháirteachas in oibríochtaí ceadaithe tacaíochta síochána,
bainistíochta géarchéime agus faoisimh dhaonnúil faoi shainordú na NA.

An chomhairle is fearr agus is féidir i dtaobh beartas cosanta agus an
airm a chur ar fáil don Aire le tacú le gach gné de sholáthar cosanta a
bhainistiú agus le pleanáil i gcomhair riachtanais na todhchaí a éascú.

Is é príomhról na Roinne ná tacú leis an Aire mar an gCeann Roinne, go
háirithe trí chomhairle beartais agus tacaíocht a chur ar fáil i dtaobh cúrsaí
cosanta. Áirítear leis seo cúnamh le beartas a cheapadh agus a chur i bhfeidhm
mar atá leagtha amach sa Chlár Rialtais agus faoi threoir an Aire.

CUID 1:
COSAINT1 – FÍS, RÁITEAS MISIN, CUSPÓIRÍ
ARDLEIBHÉIL

1 Seo a leanas an téarmaíocht a úsáidtear sa Ráiteas Straitéise seo: úsáidtear an téarma “cosaint” le
tagairt ar bhealach leathan do sholáthar cosanta in Éirinn a chuimsíonn gnéithe sibhialta agus
míleata, tagraíonn “eagraíocht chosanta” don eagraíocht shibhialta agus mhíleata; tagraíonn
“Óglaigh na hÉireann don eagraíocht mhíleata.



I dteannta leis na gealltanais sa Chlár Rialtais is é an Páipéar Bán ar Chosaint
(2000) an príomhcháipéis beartais i dtaobh cosanta. Chomh maith leis an
mbeartas cosanta a chur in iúl, pléann sé le ceisteanna struchtúrtha,
eagraíochta agus maoinithe don tréimhse suas go 2010. Is é cuspóir an Pháipéir
Bháin ná leibhéal cuí cumas cosanta a chinntiú, agus an timpeallacht
athraitheach cosanta agus slándála á cur san áireamh. Bhí tábhacht lárnach ag
baint leis an bPáipéar Bán maidir le cuspóirí straitéiseacha na Roinne Cosanta
agus Óglaigh na hÉireann a threorú ó foilsíodh é. Tá róil Óglaigh na hÉireann
leagtha amach sa Pháipéar Bán:

An Stát a chosaint i gcoinne forrántachta armtha; teagmhas atá i gceist
anseo, beidh réitiúacháin i gcomhair é a chur i bhfeidhm ag brath ar
mheasúnú leanúnach ag an Rialtas ar an timpeallacht slándála agus
chosanta;

cúnamh a thabhairt don chumhacht shibhialta (ciallaíonn sé sin i
gcleachtas cabhrú, nuair a iarratar, leis an nGarda Síochána a bhfuil
príomhfhreagracht orthu as dlí agus ord, lena n-áirítear slándáil
inmheánach an Stáit a chosaint);

páirt a ghlacadh in oibríochtaí tacaíochta síochána, bainistíochta
géarchéime agus faoisimh dhaonnúil ilnáisiúnta mar thacaíocht do na
Náisiúin Aontaithe agus faoi shainordú na NA, lena n-áirítear misin
slándála réigiúnaí a údaraíonn na NA;

seirbhís cosanta iascaigh a sholáthar de réir oibleagáidí an Stáit mar
bhall den AE

aon dualgais eile a d’fhéadfaí a shannadh orthu ó am go chéile a
chomhlíonadh, m.sh. cuardach agus tarrtháil, seirbhís otharchairr aeir,
seirbhís iompair aeir an Aire, cúnamh nuair a tharlaíonn tubaistí
nádúrtha nó tubaistí eile, cúnamh maidir le seirbhísí riachtanacha a
choimeád, cúnamh le dul i gcoinne truaillithe ola san fharraige.

Bunaíodh an Oifig um Pleanáil Éigeandála (OPE) mar chomhoifig
shibialta/mhíleata sa Roinn i 2001. Is é feidhm an OPE ná an ról treorach a
ghlacadh i bpleanáil éigeandála. Áirítear leis seo comhordú leanúnach
fhreagraí na ngníomhaireachtaí éagsúla agus ról maoirseachta a ghlacadh
maidir le pleanáil aimsir na síochána, le cinntiú go n-úsáidtear acmhainní ar an
mbealach is fearr agus go bhfuil an chomhoiriúnacht is fearr idir riachtanais
phleanála. Tá freagracht as sainfheidhmeanna pleanála agus freagartha
éigeandála fós ar na Ranna Rialtais agus gníomhaireachtaí treoracha ábhartha.

Tá tábhacht lárnach ag baint leis an bPáipéar Bán, i dteannta leis an
Athbhreithniú ar Chur i bhFeidhm (Aibreán 2007) agus an Clár Rialtais, maidir
le pleanáil straitéiseach agus gnó i dtaobh cosanta a threorú. I gcomhréir leis
seo, is iad na príomhstraitéisí atá bunúsach i rath na heagraíochta cosanta ná

cumais mhíleata chuí a fhorbairt agus gealltanas chun na hanailíse leanúnaí ar
an timpeallacht chosanta agus slándála le pleanáil i gcomhair na todhchaí a
éascú agus infheistíocht leanúnach i dtrealamh, bonneagar agus traenáil.

Ní mór raon an-leathan cumas a fhorbairt agus a choimeád agus éagsúlacht
seirbhísí agus aschur eile, sa bhaile agus thar lear a sheachadadh leis an Ráiteas
Misin a chomhlíonadh agus leis na Cuspóirí Ardleibhéil a bhaint amach.
Baintear é seo amach trí hoibriú de chomhbheartas na n-eilimintí sibhialta agus
míleata den eagraíocht chosanta. Tá sé tábhachtach freisin go leanfadh an
eagraíocht chosanta uirthi ag soláthar ionchuir i gclár oibre níos leithne an
Rialtais, i gcomhpháirt leis na Ranna Rialtais eile. Leagann Cuid 3 den Ráiteas
Stráitéise seo amach na stráitéisí, na haschuir agus na gníomhartha a
shaothrófar sa tréimhse a chlúdaíonn an Ráiteas Straitéise seo. Cuimsíonn an
cur chuige seo an raon iomlán gníomhaíochtaí agus aschur cosanta.

Tá struchtúr agus eagraíocht na Roinne Cosanta agus Óglaigh na hÉireann
leagtha amach in Aguisín 1.

COMHTHÉACS BEARTAIS

Tá Éire ag glacadh ról gníomhach in oibríochtaí síochánaíochta agus
oibríochtaí feidhmithe síochána de chuid na NA agus atá sainordaithe ag na
NA le caoga bliain anuas. Mar gheall ar thaithí na hÉireann sna hoibríochtaí sin
féadaimid páirt ghníomhach a ghlacadh ar fhorbairt a dhéanamh ar Bheartas
Slándála agus Cosanta na hEorpa (BSCE). Glacann Éire páirt mar is cuí, agus ar
bhunúis cáis, in oibríochtaí daonnúla agus bainistíochta géarchéime sna réimsí
míleata agus sibhialta lena n-áirítear oibríochtaí BSCE, faoi réir údarú a fháil ó
na NA agus cead a fháil ón Rialtas agus ón Dáil (an ‘Glas Triarach’). Réitíonn an
rannpháirteachas sin le beartas neodrachta míleata na hÉireann.

Tá beartas cosanta agus acmhainniú agus cur i bhfeidhm an bheartais sin
bunaithe ar mheasúnú réadúil agus leanúnach ar an timpeallacht chosanta
agus slándála. Féadann tionchar bheith ag go leor fachtóirí, fachtóirí náisiúnta
agus idirnáisiúnta araon ar sheachadadh an mhisin chosanta. Is iad na
príomhfhachtóiri ná na staideanna cosanta agus slándála sa bhaile agus thar
lear.

AN STAID SLÁNDÁLA INTÍRE:

Cé go bhfuil paramíleataigh phoblachtánacha easaontacha ina mbagairt
leibhéil ísle maidir le cumas agus rún, níl aon fhianaise ná comharthaí a
thugann fáth le haon mhórghníomhaíocht ag paramíleataigh sa Stát a thuar.
Ina theannta, meastar nach mbagraíonn paramíleataigh dílseoirí ar an Stát ó
thaobh na slándála de. Is é an measúnú ar an mbagairt ó thaobh na
timpeallachta slándála intíre de ná go bhfuil sí íseal.

Ainneoin na measúnuithe seo, leanann Óglaigh na hÉireann orthu ag soláthar
slándáil seasta agus seirbhísí ATCP. I gcás tarlúintí móra ina bhfuil leibhéil
mhéadaithe slándála ag teastáil, cuirtear tacaíocht ar fáil, ar iarratas, don
Gharda Síochána ag neart suas go leibhéal Briogáide. De ghnáth is é a bhíonn i
gceist leis seo ná tascanna cosanta míleata, foirne rialaithe círéibe, Meithleacha
Diúscartha Ordánais Pléascaigh (MDOP) agus oibríochtaí aeir agus mara.

Faoi láthair, maidir le dochar mór agus/nó taismigh, meastar go n-éireoidh an
phríomhbhagairt idirnáisiúnta ar shlándáil intíre as gníomh
sceimhlitheoireachta nó tubaiste timpisteach (tionóisc núicléach/eipidéim
mhíochaine). Ach is é an measúnú ar an mbagairt dhíreach ar Éirinn mar sprioc
do sceimhlitheoireacht idirnáisiúnta ná go bhfuil sí íseal. Ar an taobh eile den
scéal, d’fhéadfadh eagraíochtaí sceimhlitheoireachta Éire a úsáid mar
bhonnáit. De bharr nádúr neamhshiméadrach na bagartha
sceimhlitheoireachta ní mór do gach gníomhaireacht shlándála machnamh a
dhéanamh ar straitéisí frith-sceimhlitheoireachta reatha agus cur chuige
comhtháite go hiomlán a fhorbairt ar an oileán agus le comhpháirtithe
idirnáisiúnta.

CUID 2:
ANAILÍS TIMPEALLACHTA AR SHLÁNDÁIL
AGUS COSAINT

Cuireann Faisnéis an Airm measúnuithe, tuarascálacha agus coimrí ar fáil go
rialta don Cheann Foirne agus don Aire Cosanta i dtaobh aon bhagairtí ar
shlándáil an Stáit agus ar an leas náisiúnta ó fhoinsí inmheánacha nó
seachtracha. Buaileann an Coiste Slándála Náisiúnta go rialta agus faigheann
sé coimrí slándála. Is é an ról atá aige ná cinntiú go gcoimeádtar an Taoiseach
agus an Rialtas ar a n-eolas maidir le ceisteanna slándála ardleibhéil agus ar
fhreagra an Stát orthu. Faigheann sé measúnaithe bagartha ó Choimisinéir an
Gharda Síochána agus ón gCeann Foirne. Tá an Coiste comhdhéanta d’Ard-
Rúnaithe an Rialtais, an Roinn Dlí agus Cirt, Comhionannais agus Athchóiriú
Dlí, an Roinn Gnóthaí Eachtracha agus an Roinn Cosanta; Coimisinéir an
Gharda Síochána agus an Ceann Foirne

Tacaíonn an OPÉ leis an Aire mar Chathaoirleach ar Thascfhórsa an Rialtais ar
Phleanáil Éigeandála. Is é an Tascfhórsa an struchtúr barrleibhéil a
sholáthraíonn beartas agus treoir. Déanann sé gníomhaíochtaí pleanála
éigeandála na Ranna Rialtais agus na n-údarás poiblí a chomhordú agus a
mhaoirsiú. Tá forbairt leanúnach na feidhme maoirseachta leis an bpróiséas a
fheabhsú agus a fhorbairt agus le muinín an phobail as pleanáil éigeandála ina
príomhréimse gníomhaíochta don OPÉ faoi láthair.

Seoladh an Feachtas Eolais agus Feasacht Poiblí ar Phleanáil Éigeandála ag an
tIonad Náisiúnta Comhordaithe Éigeandálaí. Ba é príomhdhíriú an fheachtais
ná lámhleabhar ‘Réitiú i gComhair Móréigeandálaí’ a fhoilsiú agus a scaipeadh
ar fud na tíre.

Beidh pleanáil éigeandála fós ina príomhghné den straitéis slándála agus ní
mór í a threorú ag measúnú priacail leanúnach. Léirigh scála ionsaithe
sceimhlitheoireachta idirnáisiúnta san am atá thart gur minic go dteastaítear
an raon iomlán acmhainní náisiúnta le hanfhorlainn den sórt sin a fhreagairt.
Tá ról ríthabhachtach le glacadh ag an eagraíocht chosanta i bpleanáil i
gcomhair staideanna éigeandála agus freagairt orthu.

AN STAID SLÁNDÁLA IDIRNÁISIÚNTA:

D’aithnigh Straitéis Slándála na hEorpa (SSE) ar ghlac Comhairle an AE leis i
2003 go bhfuil bagairtí slándála atá níos “éagsúla, nach bhfuil chomh
hinfheicthe agus nach bhfuil chomh hintuartha” os comhair na hEorpa.
Áirítear leis na bagairtí seo:

Sceimhlitheoireacht– gluaiseachtaí a bhfuil go leor acmhainní acu, atá
ceangailte ag líonraí leictreonacha agus atá sásta foréigean gan teorainn
a úsáid le go dtarlódh an t-uafás taismeach dá bharr.

Iomadú Arm Ollscriosta– d’fhéadfadh gurb é seo an bhagairt is mó ar
shlándáil na hEorpa.

Coinbhléachtaí Réigiúnacha– go háirithe iad siúd ar theorannacha na
hEorpa.

Teip Stát – feiniméan scanrúil, a bhaineann an bonn de rialú domhanda
agus a chuireann le mísheasmhacht réigiúnach.

Coir Eagraithe – tá gáinneáil trasteorann drugaí, ban, imirceach
mídhleathach agus arm freagrach as cuid mhór de ghníomhaíochtaí
dronganna coiriúla.

Leagann tuarascáil Painéal Ardleibhéil Ard-Rúnaí na NA ar Bhagairtí, Dúshláin
agus Athrú dár teideal ‘A More Secure World: Our Shared Responsibility’ (2004)
béim ar an ngá le comhshlándáil agus le go bpléifí le slándáil ag an leibhéal
domhanda, réigiúnach agus náisiúnta. Aithníonn an tuarascáil braisle bagairtí:

Bagairtí eacnamaíocha agus sóisialta, lena n-áirítear bochtanas, galar
ionfhabhtach agus díghrádú comhshaoil.

Coinbhléacht idirstáit.

Coinbhléacht inmheánach, lena n-áirítear cogadh sibhialta, cinedhíothú
agus uafáis mhóra eile.

Airm Cheimiceacha, Bhitheolaíocha, Raideolaíocha agus Núicléacha
(CBRN)

Sceimhlitheoireacht.

Coir eagraithe idirnáisiúnta.

Ina fhoilseachán deireanach (Samhaion 2006) ar fhís fhadtéarmach do Bheartas
Slándála agus Cosanta na hEorpa (BSCE), d’aithnigh an tAE roinnt
príomhghnéithe stiúrtha a mbeidh tionchar acu ar an gcomhthéacs domhanda
ina bhfeidhmeoidh an BSCE sa todhchaí. Aithníodh seacht bpríomhréimse:

Timpeallacht: Beidh gá méadaithe le traenáil le haghaidh oibríochtaí
fóirithinte anachaine agus/nó faoisimh dhaonnúil agus iad a dhéanamh agus
déanfar an chuid is mó acu i gcoinníollacha aeráide éilitheacha. Éireoidh cúram
sláinte do na comhaltaí pearsanra rannpháirteacha níos tábhachtaí de réir a
chéile. Beidh gá le reachtaíocht i dtaobh na timpeallachta a thógáil san
áireamh agus oibríochtaí BSCE á bpleanáil agus á ndéanamh.

Déimeagrafaíocht: Is cosúil gurb é an daonra atá ag éirí níos óige de réir a
chéile laistigh den domhan forbartha atá ceangailte le heaspa ionchas
eacnamaíochta, mianta nár comhlíonadh agus dáileadh éagothrom maoine
réigiúnaí agus áitiúla a bheidh chun tosaigh i gcoinbhléacht idirstáit/laistigh de
stáit, idirphobail agus idireitneach. Beidh fadhb mhór ag eagraíochtaí míleata
maidir le hearcaíocht mar gheall ar fhás daonra atá beagnach seasta, daonra
atá ag dul in aois, galar agus iomaíocht dhíreach laistigh den earnáil tráchtála.
Beidh tionchar freisin ag oideachas lánaimseartha méadaithe agus mianta
sóisialta athraitheacha ar earcaíocht.

An eacnamaíocht: Rachaidh acmhainní airgeadais teoranta i bhfeidhm ar
chumas agus forbairt an airm. Le níos mó solúbthachta airgeadais a bhaint
amach beidh gá le tascanna míleata lárnacha a aithint agus féidearthachtaí,
srianta agus coinníollacha um eisfhoinsiú a aithint. Tiocfaidh coiriúlacht
idirnáisiúnta trasna teorannacha náisiúnta níos mó de réir a chéile.

Fuinneamh: Is cosúil go gcuirfidh míchobhsaíocht pholaitiúil i réigiúin a
tháirgeann ola iachall ar thíortha forbartha réitigh pholaitiúla agus/nó réitigh
eile a lorg le cobhsaíocht a fheabhsú. D’fhéadfadh costas méadaitheach an
fhuinnimh dul i bhfeidhm sa deireadh ar chaiteachas an Rialtais lena n-áirítear
caiteachas ar chumais chosanta. Rachaidh an gá le caitheamh breosla agus
astúcháin dé-ocsaíd charbóin a laghdú i bhfeidhm ar na fórsaí armtha. Is cosúil
go mbeifear ag lorg réitigh eile breosla leachtaigh agus cealla breosla ar
threalamh cosanta. Beidh gá le hiarfheistiú trealaimh dá bharr agus rachaidh
sé sin i bhfeidhm ar fhorbairt cumas míleata nua.

Eolaíocht agus Teicneolaíocht: Feabhsófar go mór cumais mhíleata trí fhoinsí
cumhachta nua a sholáthar, Pléascáin Pléisce Feabhsaithe, Airm Fuinnimh
Treoraithe, feabhsacháin ar chórais neamhspleácha, forbairtí i réimse eolaíocht
na n-ábhar agus go leor réimsí eile. Ach baineann bagairtí féideartha nua leis
na teicneolaíochtaí seo atá ag teacht chun cinn. Sampla amháin atá i dteacht
chun cinn na n-oibreán um chogaíocht bhitheolaíoch atá á bhforbairt ag céilí
comhraic a bhfuil caighdeáin eiticiúla níos ísle acu.

Sochaí agus Cultúr: Beidh gá méadaitheach ag trúpaí bheith in ann plé le
sochaithe ilchultúrtha lena n-áirítear imircigh a chomhtháthú i bhfórsaí armtha
agus bheith in ann idirbheartaíocht a dhéanamh i staideanna casta ina bhfuil
go leor gníomhairí éagsúla. D’fhéadfadh noirm agus luachanna cultúrtha
athraitheacha, sochaí atá measctha go heitneach, brú ar chaiteachas poiblí
agus easpa bagartha inbhraite toilteanas an phobail acmhainní tearca a chur ar
fáil chun críocha cosanta a laghdú. Beidh gá níos mó leis an éileamh ar
chumais a fhorbairt agus a choimeád a dhlisteanú.

Rialú Domhanda: Beidh sraith níos casta gníomhairí ag baint le coinbhléachtaí
sa todhchaí agus deighilt dhoiléir idir comhraiceoirí agus
neamhchomhraiceoirí. Áireofar le gníomhairí neamhrialta sceimhliteoirí,
ceannaircigh, coirpigh, lucht leanúna le hairm, buíonta, mílistí leath-oifigiúla
agus comhlachtaí míleata agus slándála príobháideacha. Méadóidh priacail
seilbh na n-arm CBRN thar na sealbhóirí reatha i gcás Stát lag agus
neamhchobhsaí ach go háirithe.

Tugann an trí thuarascáil le fios go soiléir go bhfuil an staid slándála
domhanda ag éirí níos idirspléiche, níos casta agus go bhféadfadh sé éirí níos
neamhchobhsaí agus go mbeidh timpeallacht slándála agus chosanta nua agus
dhúshlánach dá bharr.

Tá príomhacht na Náisiún Aontaithe fós ina cloch choirnéil i mbeartas
eachtrach na hÉireann. Tá gealltanas chun comhshlándála trí heagraíochtaí
idirnáisiúnta agus comhoibriú réigiúnach a fhorbairt ina ghné lárnach den
bheartas sin freisin.

OIBRÍOCHTAÍ TACAÍOCHTA SÍOCHÁNA

Príomhghné de rannpháirteachas na hÉireann i síocháin agus slándáil
idirnáisiúnta atá i ngealltanas pearsanra d’oibríochtaí tacaíochta síochána
idirnáisiúnta (OTS) faoi údarás na NA. Le blianta beaga anuas d’fheabhsaigh
Óglaigh na hÉireann a gcuid cumas míleata ag cur ar a gcumas páirt a
ghlacadh go héifeachtach i misin fhorfheidmithe síochána Caibidil VII na NA. I
réimse na loighistice, bogadh ó bhrath traidisiúnta ar thacaíocht na NA do
mheithil imscartha, chuig socrú trína n-imscarann Óglaigh na hÉireann aonaid
féin-inbhuanaithe chuig láithreáin páirce glaise. Léiríonn na forbairtí seo cumas
méadaitheach Óglaigh na hÉireann. Tá sé ag éirí níos costasaí na misin seo a
chur ar siúl agus a choimeád agus tá siad ag cur níos mó éileamh ar
phearsanra, loighistic agus airgeadas, rud nach bhfuil aon dul as.

Gné mhéadaitheach de rannpháirteachas na hÉireann in oibríochtaí NA atá i
gcomhmheithil a imscaradh le náisiúin atá ar aigne chosúlach. Samplaí den
fhorbairt seo agus den ghá méadaitheach comhoibriú lenár gcomhpháirtithe in
oibríochtaí tacaíochta síochána idirnáisiúnta atá in UNMIL agus UNIFIL II.

Tá rannpháirteachas leanúnach na hÉireann le NATO/Pfp, sa phróiséas Cuspóra
Comhpháirtíochta agus sa phróiséas Pleanála agus Athbhreithnithe (PARP) ina
phríomhfhachtóir i dtacú le comh-inoibritheacht agus cumas a fhorbairt ag cur
ar chumas na hÉireann cumais deiridh aird a chur le hoibríochtaí na NA i
gcomhpháirt le Stáit eile atá ar aigne chosúlach.

Cuireann misin nua dúshláin nua faoi Choimeádóir Síochána na hÉireann. Tá
rialacha rannpháirteachais níos daingne ag PSOanna anois agus tá an
coimeádóir síochána fós faoi réir Dhlí na hÉireann, Dhlíthe na Coinbhléachta
Armtha agus Dlí Idirnáisiúnta ar Chearta Daonna. Freisin éilítear go mbeadh
tuiscint ag comhaltaí pearsanra ar cheisteanna casta na héagsúlachta cultúrtha
a théann i bhfeidhm ar an náisiún ósta agus ar thrúpaí ó náisiúin
rannpháirteacha eile araon. Léirítear na dúshláin seo i dtraenáil agus réitiú na
n-aonad sula n-imscartar iad.

Tá na príomh-mhisin thar lear faoi láthair sa Sead, sa Chosaiv agus sa Bhoisnia-
Heirseagaivéin. Tá sonraí tugtha ar mhisin thar lear faoi láthair in Aguisín 2.

BEARTAS SLÁNDÁLA AGUS COSANTA NA HEORPA (BSCE)

Tá BSCE ina chuid lárnach den Chomhbheartas Eachtrach agus Slándála, a
chuimsíonn oibleagáidí idirnáisiúnta an AE chun síocháin agus slándáil
idirnáisiúnta a choimeád. Níl i gcumais mhíleata ach gné amháin i measc raon
leathan ionstraimí a fhéadann an tAE a imscaradh chuige seo. Áirítear leo siúd
ionstraimí eacnamaíocha, polaitiúla, riaracháin agus riail an dlí. Tá
príomhthábhacht ag baint fós le cumas an AE cur le cosaint coinbhléachta,
coimeád na síochána agus bainistíocht géarchéime i gcás Ballstát agus déantar
é laistigh de chomhthéacs BSCE.

Bunaithe ar fhorálacha Chonradh an Aontais Eorpaigh, glacann Éire páirt fós i
gcumais bhainistíochta géarchéime míleata agus sibhialta an AE a fhorbairt go
leanúnach faoi BSCE. Tarlaíonn rannpháirteachas i BSCE laistigh de chreat
ghealltanas na hÉireann chun phríomhacht na Náisiún Aontaithe i síocháin
agus slándáil idirnáisiúnta a choimeád agus de bheartas neodrachta míleata na
hÉireann. Is iad an dá phríomhstruchtúr le BSCE a fhorbairt agus a chur i
bhfeidhm ná an Coiste Polaitiúil agus Slándála (PSC) agus Coiste Míleata an AE
(EUMC). Tugann an Rúnaíocht Chomhairle agus Foireann Mhíleata an AE faoi
seach tacaíocht do na comhlachtaí seo. Déantar ionadaíocht d’Éirinn ag
leibhéal ambasadóra sa PSC agus ag Briogáidireghinearál, a dhéanann
ionadaíocht don Cheann Foirne, laistigh den EUMC. Oibríonn comhaltaí
pearsanra cosanta, atá lonnaithe i mBuanionadaíocht na hÉireann chun an AE,
go réamhghníomhach le leas náisiúnta na hÉireann a chur ar aghaidh laistigh
den Aontas i gcomhpháirt le comhghleacaithe ón Roinn Gnóthaí Eachtracha.

FORBAIRT CUMAS MÍLEATA – CUSPÓIR CEANNLÍNE AE

I mBealtaine 2004, le linn Uachtaránacht na hÉireann, ghlac na Ballstáit le
spriocanna cumais nua – ar a dtugtar Cuspóir Ceannlíne 2010. Tógann é seo
san áireamh Straitéis Slándála na hEorpa agus athruithe ar an timpeallacht
idirnáisiúnta, lena n-áirítear bagairtí agus dúshláin nua, chomh maith leis na
ceachtanna a foghlaimíodh ó na chéad oibríochtaí a raibh an tAE i gceannas
orthu.

Gheall Ballstáit iad féin chun bheith in ann, faoi 2010, freagairt le gníomh tapa
agus cinniúnach, ag cur cur chuige comhtháite i bhfeidhm thar speictream
iomlán na n-oibríochtaí bainistíochta géarchéime a chlúdaíonn Conradh an
Aontais Eorpaigh. Áirítear leis seo comhoibríochtaí dí-armála, tascanna
daonnúla agus tarrthála, tascanna comhairle agus cúnaimh míleata, tascanna
fórsaí comhraic i mbainistíocht ghéarchéime, lena n-áirítear déanamh na
síochána agus cobhsú iar-choinbhléachta. D’fhéadfadh na tascanna seo go léir
cur leis an troid in aghaidh na sceimhlitheoireachta, lena n-áirítear tacú le tríú
tíortha le dul in aghaidh na sceimhlitheoireachta ar a gcríocha féin.

FREAGAIRT THAPA/CATHGHRÚPAÍ AN AE

Tá an cumas fórsaí a imscaradh le hardullmhacht ina phríomhghné de Chuspóir
Ceannlíne 2010. Déanann Coincheap Cathghrúpa an AE, atá ina fhoirm
shonrach d’fhreagra tapa, coincheap níos leithne an Fhórsa Freagra Thapa a
chomhlánú. Ó Eanáir 2007 ar aghaidh, tá cumas oibríochta iomlán bainte
amach ag an AE, a chiallaíonn go mbeidh dhá Chathghrúpa ar fuireachas i
gcónaí ar feadh tréimhse 6 mhíosa i ndiaidh a chéile. Ghlac Éire páirt go
rathmhar sa Chathghrúpa Nordach (NBG) ar readh tréimhse sé mhíosa ó 1
Eanáir 2008 ar aghaidh. Ghlac an tSualainn, mar náisiún creata, an ról
ceannasach san fhoirmiú NBG. Bhí rannpháirteachas na hÉireann comhdhéanta

d’eilimint Diúscaradh Ordánais Phléascaigh/Diúscaradh Feiste Pléascaigh
Seiftithe (DOP/DFPS) lena cuid sonraí slándála féin i dteannta le poist foirne ag
an gCeanncheathrú Oibriúcháin (CCO) (Northwood, an Ríocht Aontaithe) agus
an Ceanncheathrú Fórsa (CCF) in Enkoping, an tSualainn.

Ba é an líon iomlán comhaltaí pearsanra Éireannacha a ghlac páirt ná díreach
faoi 100. Ní thiocfadh an leibhéal gealltanais sin chun cinn ach dá n-iarrfaí ar
an NBG tabhairt faoi oibríocht. Ba é an líon comhaltaí pearsanra a bhí
imscartha sa tréimhse fuireachais ná 10, a bhí lonnaithe ag an CCO agus ag an
CCF. Rinneadh an NBG a chomhthraenáil sa tSualainn.

AN tAE AGUS NATO

Tuaradh comhoibriú le NATO ó thosaigh BSCE. Go deimhin, as 27 Ballstát an
AE, tá 21 acu ina mbaill de NATO. Tá an caidreamh le NATO bunaithe ar an
ngá go mbeadh rochtain ag an AE ar shóchmhainní agus cumais áirithe de
chuid NATO (m.sh. ardú straitéiseach, ceanncheathrú) le haghaidh misean um
bainistíocht ghéarchéime agus coiméad na síochána. D’fhorbair buansocruithe
idir an tAE agus NATO, ar a dtugtar ‘Berlin Plus’ de réir prionsabal a sonraíodh
i gComhairlí Eorpacha leantacha ó Feira i 2000. Áiríonn na prionsabail seo
meas iomlán ar neamhspleáchas chinnteoireachta an AE, aithint nádúr éagsúil
an AE agus NATO, agus gan idirdhealú idir Ballstáit i gceachtar eagraíocht.
Glactar leis freisin nach bhfuil ach sraith amháin fórsaí míleata le húsáid le
haghaidh oibríochtaí ag an dá eagraíocht.

COMHPHÁIRTÍOCHT DON TSÍOCHÁIN NATO (PfP)

Chuaigh Éire isteach i gComhpháirtíocht don tSíocháin NATO (PfP) ar 1 Nollaig
1999. Tá rannpháirteachas i PfP deonach go hiomlán agus tá sé bunaithe ar
phrionsabal na féindifreála, is é sin ná go roghnaíonn stát nádúr agus réimse a
rannpháirteachais i ngníomhaíochtaí PfP dó féin. Tacaítear le rannpháirteachas
na hÉireann i PfP trí hOifig Idichaidrimh Comhpháirtíochta na hÉireann sa
Bhruiséal.

Is iad cúig réimse spéise tosaíochta na hÉireann ná:

Comhoibriú ar Choimeád na Síochána Idirnáisiúnta;

Oibríochtaí daonnúla;

Cuardach agus Tarrtháil;

Comhoibriú i gcosaint an Chomhshaoil; agus,

Comhoibriú i gCúrsaí Mara .

Díríonn Cláir Chomhpháirtíochta Aonair (IPP) na hÉireann faoi PfP NATO ar
scileanna agus saineolas a fheabhsú i réimsí mar phleanáil oibriúcháin agus
ilchineálach um choimeád na síochána agus tacaíocht síochána, cumarsáid,
ceannas agus rialú, nósanna imeachta oibriúcháin agus loighistic. Áirítear le
gníomhaíochtaí cúrsaí traenála, seimeanáir, ceardlanna, comhdhálacha,
cleachtaí foirne agus cleachtaí boird.

Glacann Éire, cosúil le Ballstáit neodracha eile an AE atá ina mbaill de PfP, páirt
i meicníocht Próiséas Pleanála agus Athbhreithnithe (PARP) an PfP um pleanáil
maidir le hoibríochtaí tacaíochta síochána. Tá rannpháirteachas na hÉireann i
PARP dírithe ar comh-inoibritheacht a fheabhsú ionas go bhféadann comhaltaí
pearsanra Óglaigh na hÉireann oibriú go héifeachtach agus go héifeachtúil i
dtimpeallacht ilnáisiúnta.

AN GHNÍOMHAIREACHT EORPACH UM CHOSAINT (EDA)

Chuaigh Éire isteach san EDA nuair a bunaíodh í i rith Uachtaránacht na
hÉireann i 2004. Tá Bord Stiúrtha na Gníomhaireachta comhdhéanta d’Airí
Cosanta AE na mBallstát rannpháirteach.

Is é príomhaidhm an EDA ná tacú le Ballstáit i réimse na forbartha cumas agus
tacú le héifeachtúlacht agus iomaíochas níos fearr i margadh trealaimh cosanta
na hEorpa. Tacaíonn Éire le forbairtí a fheabhsaíonn éifeachtúlachtaí
margaidh, a d’fhéadfadh barraineachtaí mórscála do sholáthar trealaimh
d’Óglaigh na hÉireann bheith mar thoradh orthu agus a sholáthraíonn
deiseanna d’fhiontar na hÉireann agus an choinbhéirsíocht i ngníomhaíochtaí
taighde na hearnála slándála sibhialta agus na hearnála míleata tógtha san
áireamh. Glacann Éire páirt i gcreat na Gníomhaireachta agus cuireann sí lena
buiséad oibriúcháin.

Leanfaimid orainn ag tacú le rannpháirteachas na hÉireann i gCláir EDA ar
bhunús cás, ag tacú leis na cláir úd a chuireann le forbairt cumas in Óglaigh na
hÉireann agus a sholáthraíonn deiseanna a gcuirfeadh fiontair agus taighdeoirí
atá lonnaithe in Éirinn spéis iontu. Oibreoimid i ndlúth-chomhar le Fiontraíocht
Éireann le deiseanna taighde agus tráchtála a d’fhéadfadh teacht chun cinn a
shaothrú.

ANAILÍS EAGRAÍOCHTA

Mar atá leagtha amach thuas, leag an Clár Rialtais agus an Páipéar Bán ar
Chosaint amach an comhthéacs beartais i dtaobh na Cosanta. Freisin rinne sé
roinnt moltaí, a bhí dírithe go príomha ar Óglaigh na hÉireann, i réimse an
mhaoinithe, na struchtúr, na heagraíochta, na traenála, srl. Rinneadh
athbhreithniú sonrach ar dhul chun cinn sa Pháipéar Bán a chur i bhfeidhm
agus foilsíodh é in Aibreán 2007. Fuair an t-athbhreithniú go raibh dul chun
cinn maith deánta agus mhol sé roinnt réimsí le díriú orthu sa tréimhse go dtí
2010. Tá go leor acusan cuimsithe anois sa Chomhaontú Pá agus Clár Oibre
Nuachóirithe d’Óglaigh na hÉireann a aontaíodh orthu i gcomhthéacs Towards
2016.

Ag an am céanna, tá an Roinn fós ag tabhairt aghaidhe ar dhúshláin an
athraithe agus an nuachóirithe atá ag éirí as Clár Oibre Nuachóirithe na
Seirbhíse Poiblí agus Pleananna Gnímh faoi Chomhaontaithe Comhpháirtíochta
Sóisialta leantacha (Towards 2016 atá i gceist faoi láthair). Baineadh amach
éachtaí suntasacha i bpleanáil straitéiseach agus gnó, bainistíocht airgeadais,
bainistíocht acmhainní daonna, agus seirbhís custaiméirí. Táthar ag díriú anois
ar an dul chun cinn sin a choimeád trí thréimhse athraithe shuntasaigh lena n-
áirítear dílárú.

Tá go leor buanna ag an eagraíocht chosanta. Áirítear leo siúd:

Cumas cruthaithe athraithe agus solúbthachta mar atá léirithe ag an
éagsúlacht seirbhísí a chuirtear ar fáil agus rath an phróiséas leasaithe
eagrúcháin atá leagtha amach sa Pháipéar Bán agus i gClár Oibre
Nuachóirithe na Seirbhíse Poiblí.

Taifead cruthaithe i ngealltanais náisiúnta agus idirnáisiúnta an Rialtais
ó thaobh na slándála de a chomhlíonadh.

Clú idirnáisiúnta agus glacadh le hÓglaigh na hÉireann mar fhórsa
gairmiúil atá in ann freagra éifeachtach a sheachadadh thar speictream
leathan oibríochtaí tacaíochta síochána.

Traidisiún daingean de thacú le rialú sibhialta Óglaigh na hÉireann.

Caidreamh dearfach lenár gcustaiméirí náisiúnta agus idirnáisiúnta idir
An Garda Síochána, Ranna Rialtais éagsúla, Údaráis Áitiúla, agus an NA,
an tAE, OSCLE

Ardleibhéil gairmiúlachta agus gealltanas chun oideachas míleata
fadsaoil a chur ar fáil thar gach rang in Óglaigh na hÉireann; an
tsomheanma aonair agus an tsomheanma choitianta, dílseacht gan
cheist agus tiomantas agus seirbhís aitheanta don Stát

Cur chuige réamhghníomhach agus oscailte i dtreo ceisteanna acmhainní
daonna casta mar chaidreamh idirphearsanta, forbairt rathúil an
phróiséas comhpháirtíochta, agus caighdeáin sláinte agus sábháilteachta.

Béim ar Fhorbairt Cumas go fadtéarmach (suas go 10 mbliana) le cinntiú
go bhfuil sé fós ar chumas Óglaigh na hÉireann plé leis an timpeallacht
cosanta agus slándála chasta agus dhúshlánach sa todhchaí.

Áirítear leis na príomh-dhúshláin os comhair na hEagraíochta Cosanta:

Éilimh an rannpháirteachais leantaigh ag Óglaigh na hÉireann i misin
thar lear a fhreagairt. Tá misin ag éirí níos éilithí ar ár gcomhaltaí
pearsanra agus tá sé ag éirí níos costasaí iad a réitiú agus a choimeád de
réir a chéile. Is é an dúshlán atá romhainn ná an cumas a éilítear a
sheachadadh, ár gcuid traenála agus cleachtais acmhainní daonna a
fhorbairt, agus an maoiniú riachtanach a fháil leis na cumais a éilítear a
sheachadadh.

Ag an am céanna, ní mór dúinn leanúint orainn cumas teagmhasach ar
an oileán a choimeád agus tacaíocht leanúnach a chur ar fáil do na
seirbhísí go léir a sheachadann an eagraíocht chosanta.

An cóimheas 70:30 idir pá agus neamhphá a choimeád.

Plé le príomhcheisteanna bonneagair, lena n-áirítear talamh traenála
míleata le cinntiú go mbaintear amach éifeachtúlacht oibriúcháin, luach
ar airgead agus go gcomhlíontar riachtanais traenála.

Leanúint orainn ag pleanáil de réir na bagartha sceimhlitheoireachta atá
ag teacht chun cinn agus an cumas an tsolúbthacht atá riachtanach le
freagairt air a sholáthar.

Leanúint orainn ag tacú lenár muintir féin, sibhialta agus míleata, trína
ndéantar na seirbhísí cosanta go léir a sheachadadh.

Tacú le cur i bhfeidhm leantach Chlár Oibre Nuachóirithe na Seirbhíse
Poiblí agus Towards 2016.

Dílárú eilimintí sibhialta agus míleata na Roinne Cosanta chuig an
Droichead Nua agus an Currach, Co. Chill Dara a bhainistiú go rathúil de
réir bheartas an Rialtais.

Aithníonn an Ráiteas Straitéise seo na príomhstraitéisí agus
príomhghníomhartha atá ag teastáil le plé leis na dúshláin sin, agus é sin á
dhéanamh aici, leanann sí ar aghaidh leis an obair den Pháipéar Bán ar
Chosaint a chur i bhfeidhm agus plé leis na gealltanais sa Chlár Rialtais.

Is iad na straitéisí agus na haschuir atá ag teastáil anseo ag leibhéal ard
oirúnach do Ráiteas Straitéise faoi cheithre ceannlíne cláir:

1. Cumais Theagmhasacha

2. Slándáil ar an Oileán agus Tacaíocht do Ghníomhaireachtaí eile

3. Síocháin agus Slándáil Idirnáisiúnta

4. Beartas Cosanta, Comhairle Mhíleata agus Seirbhísí Tacaíochta
Corparáidí

Tá an obair a éilítear leis na straitéisí seo a chur i bhfeidhm agus le haschuir a
sheachadadh leagtha amach go sonrach sa tsraith bhliantúil pleanála gnó sa
Roinn Cosanta agus in Óglaigh na hÉireann.

CUMAIS THEAGMHASACHA

Baineann soláthar cosanta le réitiú i gcomhair agus plé le teagmhais. Ní mór
don eagraíocht chosanta an cumas freagairt do theagmhais agus bagairtí a
réitiú agus a choimeád, bunaithe ar mheasúnú ar na priacail do shlándáil an
Stáit sa chiall is leithne atá aici. Nuair nach bhfuil siad i mbun oibríochtaí, tá
díriú Óglaigh na hÉireann ar thraenáil agus réitiú. Is é an cuspóir ná leibhéal
cuí cumas cosanta a choimeád, de réir dlisteanacht freagra míleata ar cháis
áirithe agus an riachtanas dó. Ní mór don fhreagra seo an timpeallacht
chosanta agus slándála reatha agus féideartha a chur san áireamh.

Déanann Óglaigh na hÉireann cumais a sheachadadh agus iad á tacú ag
infheistíocht chuí i dtrealamh, bonneagar, agus traenáil. Is é an dúshlán atá os
comhair na heagraíochta cosanta ná cinntiú go soláthraíonn ár gcórais
acmhainní daonna agus tacaíochta corparáidí, idir córais shibhialta agus
mhíleata, na tacaí riachtanacha dár gcomhaltaí pearsanra nuair a iarrtar orthu.
Ní mór dúinn cinntiú go gcruthaíonn ár gcórais phleanála cumais atá forbartha
laistigh de chreat cuí agus a bhfuil an trealamh agus an bonneagar cuí acu ag
an am ceart.

Is iad na straitéisí atá le leanúint sa réimse seo ná:

Cur i bhfeidhm leantach mholtaí an Pháipéir Bháin ar Chosaint mar a
athbhreithníodh san Athbhreithniú ar Chur i bhFeidhm (Aibreán 2007).
Leanfaidh obair ar aghaidh i dtreo an eagraíocht agus an struchtúr is
fearr agus is féidir a chur ar fáil le cosaint a sholáthar agus lenár
bpríomhacmhainn –ár n-acmhainní daonna – a fhorbairt.

CUID 3:
ÁR GCUSPÓIRÍ A BHAINT AMACH – STRAITÉISÍ
AGUS ASCHUIR 2008-2010

Sa chomhthéacs sin, cuirfimid i bhfeidhm straitéisí acmhainní daonna atá
bunaithe ar an gcleachtas is fearr san eagraíocht, an eagraíocht
shibhialta agus mhíleata; cuirfimid i bhfeidhm Coincheap Traenála
Óglaigh na hÉireann 2004-2009; leanfaimid orainn ag tacú leis an
bpróiséas Ionadaíochta agus leis an bpróiséas Comhpháirtíochta in
Óglaigh na hÉireann; cinnteoimid go leantar ar aghaidh leis an gclár
leanúnach leasaithe reachtúla agus rialacháin; leanfaimid ar aghaidh le
forálacha ábhartha na bPleananna Gníomh sibhialta agus míleata a
aontaíodh orthu i gcomhthéacs Towards 2016 a chur i bhfeidhm.

Leanfar ar aghaidh le beartas leanúnach na hearcaíochta bliantúla agus
coimeádfar neart na mBuan-Óglach ag 10,500. Coimeádfar an gealltanas
sa Chlár Rialtais maidir le soláthar breise de suas go 350 trúpa a bheith i
mbun traenála ag aon uair faoi leith faoi athbhreithniú le linn fhráma
ama an Ráiteas Straitéise seo.

Cur i bhfeidhm pleananna trealaimh agus bonneagair ilbhliantúla.

Leanfar le cur i bhfeidhm Plean Feidhmiúcháin Athbhreithniú na n-
Óglach Cúltaca. Áireofar leis seo gealltanas chun feachtas feasachta agus
earcaíochta poiblí.

Forbairt bhreise Sainchumas Oibriúcháin forbairt leantach cumas
Ceimiceach, Bitheolaíocht, Raideolaíoch agus Núicléach (CBRN); forbairt
Eagraíochta Faisnéise Óglaigh na hÉireann agus obair leantach Choiste
Teagaisc Óglaigh na hÉireann.

An dul chun cinn a ndearnamar cheana i réimse na gcomhoibríochtaí idir
an tArm, an tAerchór agus an tSeirbhís Chabhlaigh a fheabhsú agus
tógáil air trí comóntacht teagaisc a chinntiú, traenáil agus cleachtaí
inseirbhíse, comhordú agus comhtháthú feabhsaithe ag na leibhéil
ceannais, oibriúcháin agus idirbheartaíochta. Beidh ról lárnach ag clár
athsholáthair d’árthaigh Seirbhíse Cabhlaigh sa chomhthéacs seo agus
feabhsóidh sé níos mó áirgiúlacht an trealaimh nua Aerchóir atá
soláthraithe cheana.

SLÁNDÁIL AR AN OILEÁN & TACAÍOCHT DO GHNÍOMHAIREACHTAÍ
EILE

Baineann gníomhaíochtaí faoin gceannlíne seo le cumais a fhorbairt agus a
imscaradh le haghaidh ATCP agus le haghaidh oibríochtaí ATCA. Is iad na
haschuir thipiciúla ná Tionlacain Airgid & Príosúnach, Meithleacha Diúscartha
Ordánais Phléascaigh, Seirbhísí Searmanais, Patróil Cosanta Iascaigh, Seirbhís
Iompair Aeir Aire, agus eitiltí Otharcharr Aeir. Ina theannta cuimsíonn sé réitiú
i gcomhair agus freagairt do dhíospóidí tionsclaíocha i seirbhísí riachtanacha.

20

Ráiteas Straitéise 2008 – 2010 | An Roinn Cosanta & Óglaigh na hÉireann



Is iad na príomhstraitéisí atá le saothrú anseo ná:

Na cumais a éilítear le hiarratais cheadaithe ar oibríochtaí ATCP agus
Cúnamh ATCA a fhorbairt, a choimeád agus a sheachadadh.

Idirbheartaíocht agus monatóireacht a dhéanamh ar Mheabhráin
Tuisceana (MOU) agus Comhaontais Leibhéal Seirbhíse (SLA). De réir an
Chlár Rialtais, déanfaimid measúnú ar conas a fhéadaimid cuir le níos mó
comhoibrithe agus roinnt eolais idir na Gardaí Cósta, an tSeirbhís
Chabhlaigh agus an tAerchór

Na cumais atá ag teastáil le spriocanna aontaithe MOU agus SLA a
bhaint amach a choimeád agus a sheachadadh.

Leanúint ar aghaidh lenár rannpháirteachas i gcleachtaí agus
luachálacha idirghníomhaireachta; idirchaidreamh leantach le hÚdaráis
Áitiúla agus gníomhaireachtáí eile maidir le seirbhísí a chuireann Cosaint
ar fáil.

Leanúint ar aghaidh tacú leis an mBord Cosanta Sibhialta de réir an
Achta um Chosaint Shibhialta, 2002.

SÍOCHÁIN AGUS SLÁNDÁIL IDIRNÁISIÚNTA

Tá an phríomhacht a leagann Éire ar ról na Náisiún Aontaithe i gcoimeád na
síochana agus na slándála ar fud an domhain ina cloch choirnéil i mbeartas
eachtrach na hÉireann agus réitíonn sí leis an mbeartas traidisiúnta neodrachta
mílteata atá againn. Tá comhshlándáil trí eagraíochtaí idirnáisiúnta a fhorbairt
agus comhoibriú réigiúnach ina ngnéithe tábhachtacha den bheartas sin
freisin. Ceaptar beartas agus cinntí an Rialtais maidir le rannpháirteachas na
hÉireann i síocháin agus slándáil idirnáisiúnta laistigh den chomhthéacs
beartais iomlán sin agus laistigh de bheartas neodrachta míleata na hÉireann.
Is é ár leibhéal leantach rannpháirteachais in oibríochtaí tacaíochta síochána
faoi údarás na NA an príomhfhórsa stiúrtha sa mhéadú ar an éileamh ar
acmhainní cosanta.

Is iad na príomhstraitéisí le saothrú ná:

Acmhainní cosanta cuí a sholáthar lena n-áirítear pearsanra, trealamh,
tacaíocht loighistice agus maoiniú le gealltanais na hÉireann chun
oibríochtaí tacaíochta síochána, bainistíochta gearchéime agus
oibríochtaí daonnúla thar lear faoi údarás na NA a chomhlíonadh

Leanúint ar aghaidh le hionadaíocht ag comhaltaí pearsanra cosanta,
idir comhaltaí sibhialta agus míleata, ar an PSC agus EUMC, agus grúpaí
oibre bainteacha, ag oibriú go réamhghníomhach le leas náisiúnta a

chur chun cinn laistigh den Aontas, i dteannta le comhghleacaithe ón
Roinn Gnóthaí Eachtracha.

Leanúint ar aghaidh ag glacadh páirte go dearfach, i gcreat an BSCE, i
bhforbairt leanúnach cumas bainistíochta géarchéime míleata agus
sibhialta, lena n-áirítear tionscnaimh forbartha cumas EDA.

Leanúint orainn lenár rannpháirteachas gníomhach i gCoincheap
Freagartha Thapa/ Cathghrúpaí an AE. Athbhreithniú a dhéanamh ar ár
rannpháirteachas sa NBG leis na ceachtanna a foghlaimíodh a aithint.

Leanúint ar aghaidh lenár rannpháirteachas dearfach i NATO/PfP, sa
phróiséas Cuspóra Comhpháirtíochta agus le PARP le comh-
inoibritheacht Óglaigh na hÉireann in oibríochtaí ilnáisiúnta a fheabhsú
agus le cur le cumais mhíleata a fhorbairt de réir caighdeán
idirnáisiúnta.

Na cumais mhíleata atá ag teastáil leis na straitéisí sin a chur i bhfeidhm
a fhorbairt níos mó.

BEARTAS COSANTA, COMHAIRLE MHÍLEATA AGUS SEIRBHÍSÍ
TACAÍOCHTA CORPARÁIDÍ

BEARTAS/ COMHAIRLE

Cuimsíonn an réimse seo obair comhaltaí pearsanra sibhialta agus míleata i
mbeartas cosanta agus comhairle mhíleata a cheapadh. Áiríonn sí freisin na
feidhmeanna tacaíochta corparáidí don eagraíocht chosanta agus an tacaíocht
a chuireann an OPÉ ar fáil do Thascfórsa an Rialtais ar Phleanáil Éigeandála. Is
léir go mbíonn tionchar díreach ag na feidhmeanna beartais agus comhairle ar
na cumais a pléadh thuas a fhorbairt agus a choimeád.

Is iad na príomhstraitéisí agus na príomh-aschuir anseo ná:

Athbhreithniú leanúnach ar an timpeallacht chosanta agus slándála agus
comhairle thráthúil agus ábhartha a chur ar fáil don Aire agus don
Rialtas, lena n-áirítear comhairle i dtaobh slándála idirnáisiúnta,
tacaíochta síochána agus forbairtí cosanta go ginearálta. Sa chomhthéacs
sin, buaileann an Coiste Slándála Náisiúnta fós go rialta agus faigheann
sé coimrí slándála ó Choimisinéir an Gharda Síochána agus ón gCeann
Foirne.

De réir an Chlár Rialtais réiteoimid Páipear Bán nua ar Chosaint le
haghaidh na tréimhse 2011- 2020.

Próiséas pleanála cumas agus pleananna trealaimh agus bonneagair
ilbhliantúla a fhorbairt agus a choimeád. De réir an Chlár Rialtais
cinnteoidh é sin go leanann infheistíocht in Óglaigh na hÉireann ar
aghaidh ag méadú, agus luach tráchtála iomlán gach diúscaradh maoine
cosanta le hinfheistiú i dtionscadail chaipitiúla agus trealamh nua.

Ar feitheamh fhoilsiú an Pháipéir Bháin nua ar Chosaint, mar atá leagtha
amch sa Chlár Rialtais, leanfaimid ar aghaidh le cur i bhfeidhm an
Pháipéir Bháin reatha agus féachaimid chuig moltaí an Athbhreithnithe
ar an bPáipéar Bán (Aibreán 2007) a chur i bhfeidhm. Tá go leor de na
moltaí san Athbhreithniú san áireamh anois sa Chomhaontú Pá agus Clár
Nuachóirithe d’Óglaigh na hÉireann, a aontaíodh orthu i gcomhthéacs
Towards 2016.

Pleanáil Éigeandála – leanúint ar aghaidh ag soláthrú na dtacaí
riachtanacha do Thascfórsa an Rialtais ar Phleanáil Éigeandála, a bhfuil
an tAire Cosanta ina chathaoirleach air, agus an Grúpa Oibre Idir-Ranna
ar Phleanáil Éigeandála; féachaint thar na socruithe Pleanála Éigeandála
i Ranna Rialtais agus údarais phoiblí faoina gcoimirce; foilsiú
athbhreithnithe bhliantúil ar phleananna éigeandála a chomhordú;
leanúint ar aghaidh leis an gclár mórchleachtaí insamhlaithe le tacú le
feasacht agus dearbhú inbhuanaithe an phobail.

SEIRBHÍSÍ CORPARÁIDEACHA AGUS TACAÍOCHTA

DÍLÁRÚ

táimid geallta trí mheicníocht an Ghrúpa Feidhmiúcháin Dílaraithe Cosanta
(Míleata/Sibhialta) chun cinneadh an Rialtais ar dhílárú a chur i bhfeidhm. Tá sé
seo á chur ar aghaidh chomh tapa agus is féidir i gcomhpháirt le hOifig na n-
Oibreacha Poiblí (OPW). Tacóimid le beartas an Rialtais i dtionscnaimh
thíosacha ar fhuinneamh agus neamhdhíobhálacha don chomhshaol agus
glacfaimid an deis a thugann soláthar foirgneamh nua faoi dhílárú na
tionscnaimh sin a chur i bhfeidhm i gcomhairle leis an OPW.

ATHBHREITHNITHE LUACHA AR AIRGEAD (VFM) AGUS BEARTAIS

Tá an Roinn Cosanta agus Óglaigh na hÉireann geallta go hiomlán chun luach
ar airgead i gcaitheachas ar chosaint a chinntiú. Cuirtear fáilte ach go háirithe
roimh leathnú an Iarthionscnaimh Athbhreithnithe ar Chaiteachas (ERI) le
hathbhreithnithe beartais eile a théann i bhfeidhm ar luach ar airgead a
áireamh. Tá sé sin i gcomhréir leis an gcur chuige a glacadh le blianta beaga
anuas i gCosaint, áit ar aithníodh an Páipéar Bán ar Chosaint agus
athbhreithnithe tábhachtacha eile (An tAerchór, An tSeirbhís Chabhlaigh) mar
ghnéithe den ERI.

Is é an cur chuige a ghlacfaimid ná monatóireacht leanúnach a dhéanamh ar
an timpeallacht chosanta agus slándála le hábharthacht leanúnach chuspóirí an
Pháipéir Bháin a chinntiú. Taobh leis sin, déanaimid monatóireacht leanúnach
agus tugaimid tuairisc ar spriocanna feidhmiúcháin (m.sh. foilsíodh
athbhreithniú sonrach ar Chur i bhFeidhm an Pháipéir Bháin i 2007.
Comhlánaíonn VFM agus athbhreithnithe eile ar fhoghnéithe sonracha de na
mórchláir le tuilleadh feabhsúchán ar VFM a lorg agus le cultúr luachála
leanúnaí a chothú. Sa chomhthéacs sin, críochnófar an dá Athbhreithniú VFM
eile sa Chlár reatha a cheadaigh an Rialtas de réir sceidil faoi dheireadh 2008.
Baineann iad siúd le Cothabháil Árthach Cabhlaigh agus úsáid Tailte Traenála
Míleata.

SEIRBHÍS CUSTAIMÉIRA

Mar gheall ar nádúr na ngníomhaíochtaí a bhfuilimid rannpháirteach iontu, ní
chuireann an eagraíocht chosanta seirbhísí ar fáil do ‘chustaiméirí’ seachtracha
ar an mbealach clasaiceach. Mar shampla, níl aon oifigí poiblí, cuntair phoiblí
ná ionaid glaonna ina bhféadann an saoránach aonair seirbhísí a lorg ar
éileamh. Go deimhin, is gnách go gcuirtear seirbhísí ar fáil don phobal ina
iomlán in áit do shaoránaigh mar dhaoine aonair.

Ainneoin é sin, táimid geallta chun seirbhís custaiméra ardchaighdeáin a chur
ar fáil do na daoine aonair agus eagraíochtaí úd a mbímid ag plé leo. Foilsíodh
an Chairt Chustaiméirí agus Plean Gnímh Seirbhíse Custaiméra reatha i 2004.
Creidimid go bhfuil dualgas orainn freastal ar mhuintir na hÉireann chomh
maith agus is féidir agus go bhfuil custaiméirí de theideal chun bheith ag súil
le hardchaighdeáin. Ba iad na luachanna sin a mhúnlaigh Ráitis Straitéiseacha
leantacha agus an próiséas pleanála bliantúla. Tar éis don Ráiteas Straitéise seo
a cheadú cuirfear tús láithreach le hobair ar Phlean Gnímh Seirbhíse
Custaiméara reatha. Cuirfidh torthaí Grúpaí Fócais custaiméirí a réachtáladh
níos luaithe sa bhliain ionchur luachmhar ar fáil dó sin, i dteannta le tuarascáil
Fitzpatrick Associates “Evaluation of Customer Charters”.

I gcomhréir leis an mbeartas d’eiteas na seirbhíse custaiméra a fheabhsú sa
tseirbhís phoiblí níos leithne, tacóimid le Cairt Chustaiméirí agus Plean Gnímh
Seirbhíse Custaiméra a fhorbairt don Bhord Cosanta Sibhialta. Glacfaidh
Cosaint páirt ghníomhach sa Tascfhórsa ar Sheirbhís Custaiméra.

SEIRBHÍSÍ AIRGEADAIS

Cuirtear seirbhísí airgeadais ar fáil trí Bhrainse Airgeadais na Roinne, atá
lonnaithe i nGaillimh. Leagfar an bhéim anseo ar leanúint ar aghaidh le
soláthar seirbhíse ardchaighdeáin do gach custaiméir inmheánach agus
seachtrach, lena n-áirítear párollaí a réitiú do gach fostaí, idir fostaithe
sibhialta agus míleata, pinsin agus aiscí a bhronnadh ar agus a íoc d’fhostaithe
scortha Óglaigh na hÉireann agus cleithiúnaithe comhaltaí pearsanra éagtha,
beartas pinsin a cheapadh agus a fhorbairt, gach cuntas le haghaidh earraí
agus seirbhísí a chuirtear ar fáil d’Óglaigh na hÉireann agus don Roinn a íoc,
taifid airgeadais a choimeád, Cuntais Leithreas bhliantúla na Roinne a réitiú
agus tacú leis an gCreat Faisnéise Bainistíochta (MIF).

CFB – Críochnófar cur i bhfeidhm Céim 2 den Chreat Faisnéise Bainistíochta ar
fud na Roinne agus Óglaigh na hÉireann i rith shaolré na Straitéise seo. Díríonn
Céim 2 ar na gnéithe tuairiscithe bainistíochta de chórais a cuireadh i bhfeidhm
i gCéim 1 a fheabhsú agus CFB a úsáid le tacú le bainistíocht feidhmiúcháin
agus cinnteoireacht atá bunaithe ar fhianaise.

TEICNEOLAÍOCHTAÍ FAISNÉISE AGUS CUMARSÁIDE (TFCanna)

Feidhmíonn TFC laistigh den eagraíocht Chosanta i gcreat ardrialaithe agus
ardstruchtúrtha, arb iad na príomhghnéithe de ná an Comhchoiste Stiúrtha
míleata/sibhialta um TF, a fhorbraíonn go comhoibritheach beartas crua-earraí,
bogearraí agus teileachumarsáide ar fud Óglaigh na hÉireann agus na Roinne.
Leanfaimid orainn ag infheistiú sa bhonneagar TCF a uasghrádú agus a
nuachóiriú agus clár beartaithe um athsholáthar crua-earraí ar fud na Roinne
agus cur i bhfeidhm na leaganacha is deireanaí de phríomh-fheidhmchláir
bogearraí. Tá imdhíonú TFC don todhchaí ina chuid thábhachtach den
phleanáil iomlán i gcomhair díláraithe. Chuir an Roinn an Caighdeán ISO7799
le haghaidh Slándála TFC i bhfeidhm agus bhain sí amach teistiú iomlán.
Díreoimid freisin ar úsáid straitéiseach teicneolaíochta agus seirbhísí ar líne.

LEASÚ RIALÚCHÁIN

Tá creat cuí reachtaíochta agus rialacháin tábhachtach maidir le feabhas
leanúnach ar sheachadadh na seirbhísí cosanta a éascú. Leanfaidh an
Eagraíocht Chosanta ar aghaidh le clár oibre ar reachtaíocht agus Rialacháin a
shimpliú agus a leasú. Tá gnéithe de sin áirithe sa Chomhaontú Pá agus Clár
Oibre nuachóirithe d’Óglaigh na hÉireann agus i bPlean Gnímh Towards 2016
le haghaidh foirne sibhialta. Maidir le hAnailís ar Thionchar Rialála (RIA), ní
údarás rialála mar a thuigtear go coitianta é an Roinn Cosanta. Tá na
hAchtanna agus Rialacháin Chosanta a dhéantar ansin, dírithe den chuid is mó
ar Óglaigh na hÉireann amháin agus ní bhaineann siad leis an
gnáthshaoránach ná le gnó. Ainneoin é sin, cuireann an Roinn i bhfeidhm na
prionsabail atá leagtha amach na Treoirlínte RIA áit a bhfuil sé cuí.

COMHPHÁIRTÍOCHT AGUS COMHRÉITEACH AGUS EADRÁIN

Ag tógáil ar an dul chun cinn a rinneadh go dtí seo, leanfaidh an Roinn agus
Óglaigh na hÉireann orthu ag infheistiú ama agus acmhainní i struchtúir
chomhpháirtíochta a fhorbairt. Tá struchtúir chomhpháirtíochta ghníomacha ar
bun lena bhfuil baint ag foireann na státseirbhíse, fostaithe sibhialta na Roinne
agus Óglaigh na hÉireann. Áirítear le tairbhí an phróiséis tuiscint roinnte níos
fearr ar ghnó na cosanta agus ar conas is féidir é sin a chur ar aghaidh,
cumarsáid inmheánach agus sheachtrach níos fearr, pleanáil comhshaoil níos
fearr, agus cruthú fóram ina bhféadann ábhair imní a réitiú ar bhealach
déthaobhach agus neamh-choimhlinteach.

Is í an aidhm ná tógáil ar an dul chun cinn a rinneadh, ar chumarsáid
inmheánach agus sheachtrach agus seirbhís custaiméra go príomha.

Soláthraíonn Scéim Comhréitigh agus Eadrána (C&E) Óglaigh na hÉireann raon
fóram do bhainistíocht Chosanta le plé a dhéanamh le comhlachais
ionadaitheacha Óglaigh na hÉirinn, laistigh de réimse na hionadaíochta, ar
thionchar chur i bhfeidhm ár gcuspóirí straitéiseacha, lena n-áirítear cur i
bhfeidhm an Pháipéir Bháin, a bhfuil gnéithe de cuimsithe sa Chomhaontú Pá
agus Clár Oibre Nuachóirithe agus Plean Gnímh bainteach a aontaíodh orthu i
gcomhthéacs Towards 2016.

TOWARDS 2016

Comhoibreoidh an Roinn go hiomlán le cur i bhfeidhm Towards 2016 agus an
Phlean Gnímh bhaintigh a aontaíodh orthu tríd an bpróiséas Comhpháirtíochta
agus cuirfidh sé tuarascálacha tráthúla agus cuí ar fáil do Ghrúpa Fíoraithe
Feidhmíochta na Státseirbhíse (CSPVG).

Tá an Roinn agus Óglaigh na hÉireann geallta freisin chun an Comhaontú Pá
agus an Clár Oibre Nuachóirithe agus an Plean Gnímh bainteach d’Óglaigh na
hÉireann a chur i bhfeidhm.

STRAITÉIS ACMHAINNÍ DAONNA

Déanfar athbhreitniú ar an Straitéis Acmhainní Daonna d’fhoireann
státseirbhíse na Roinne i 2009 de réir forbairtí leanúnacha san earnáil phoiblí.
Tacóidh an straitéis seo le cuspóirí ardleibhéil na heagraíochta agus tacóidh sé
leis na ceisteanna a éiríonn as próifíl foirne athraitheach na Roinne tar éis an
díláraithe. Cuireadh comhtháthú an Chóras Bainistíochat Forbartha agus
Feidhmiúcháin le Polasaithe agus Próiséis AD i bhfeidhm ó 1 Eanáir 2007 de
réir Comhaontú Ardchomhairle 1452. Déanfar monatóireacht ar chur i
bhfeidhm an chomhaontaithe seo le comhlíonadh agus éifeachtach leanúnach
a chinntiú.

TRAENÁIL & FORBAIRT:

Déanfaidh an Roinn a Straitéis Traenála d’fhoireann státseirbhíse a
athbhreithniú i 2008. I dteannta le hinfheistíocht leanúnach inár ndaoine,
féachaimid chuig tionscnaimh a fhorbairt le deiseanna traenála agus forbartha
a aithint a ligeann do rannpháirteachas ar an taobh shibhialta agus mhíleata
den Roinn araon, a mbeidh comhoibriú feabhsaithe sa réimse sin mar thoradh
air. Oibreoimid leis an gcreidiúnú ISO 9001:2000 a bhain an Rannóg Thraenála
& Fhorbartha amach a choimeád.

Ritheann FÁS an scéim Scothseirbhíse ó Scothfhostaithe (ETP) mar Chaighdeán
Bainistíochta Acmhaininí Daonna Náisiúnta na hÉireann. I Nollaig 2007 bhain
an Roinn creidiúnú amach ag leibhéal Caighdeánach.

Rinneadh an scéim a athbhreithniú ó bronnadh an gradam is deireanaí orainn
agus anois cuimsíonn sé measúnú thar an raon iomlán feidhmeanna Acmhainní
Daonna. Chuir an Roinn isteach ar an gcreidiúnú a athnuachan ag leibhéal
Caighdeánach.

Tá sé mar thosaíocht eagraíochta ag Óglaigh na hÉireann freisin an Caighdeán
ETP a bhaint amach i rith na mblianta atá romhainn toisc go ndéanann sé
cleachtais Acmhainní Daonna Óglaigh na hÉireann a thagarmharcáil de réir an
chleachtais is fearr atá ag teacht chun cinn sna hearnálacha Príobháideacha
agus Poiblí laistigh den Stát.

Measann FÁS go bhfuil Scoil na nDaltaí chun tosaigh go náisiúnta (an t-
iarratasóir is fearr a measúnaíodh i 2006), agus bhain roinnt aonad eile
caighdeán an-ard amach ina gcuid iarratas agus torthaí ar mheasúnaithe FÁS.
Go dtí seo chuir naoi n-aonad/bhfo-aonad déag d’Óglaigh na hÉireann isteach
ar aitheantas ETP nó bronnadh orthu é. Thar shaolré na Straitéise seo tá sé
beartaithe go mbainfidh gach aonad an caighdeán amach.

CEISTEANNA COMHIONANNAIS:

Míchumas - Tá an Eagraíocht Chosanta geallta chun na cóid chleachtais ar
inrochtaineacht agus ar fhostú daoine faoi mhíchumas sa tseirbhís phoiblí a
chur i bhfeidhm, sa mhéid is a bhaineann siad le foireann na Roinne agus
Óglaigh na hÉireann.

Leanfaidh an Roinn uirthi ag comhlíonadh sprioc 3% an Rialtais do dhaoine
faoi mhíchumas a earcú agus a fhostú agus soláthróidh sí traenáil agus forbairt
a oireann do riachtanais na mball foirne go léir lena n-áirítear iad siúd faoi
mhíchumas. Déanfaimid iniúcthaí rochtana le cinntiú go bhfuil seirbhísí
inrochtana do dhaoine faoi mhíchumas. [Tá Óglaigh na hÉireann eisiata ó
Chuid 3 den Acht Míchumais, 2005.] Baineann ról na Roinne maidir le Cuid 3
den Acht leis na fostaithe sibhialta a fhostaíonn an Roinn ar son Óglaigh na
hÉireann agus le foireann shibhialta na Roinne i dteannta le foireann an Bhord
Cosanta Sibhialta, Oifig Ombudsman Óglaigh na hÉireann, Coiste An Asgard
agus Bord na n-Armphinsean.

AOIS AGUS INSCNE

Mar atá leagtha amach sa Ráiteas Straitéise seo tá an Roinn Cosanta agus
Óglaigh na hÉireann geallta chun straitéisí agus beartais Acmhainní Daonna a
chur i bhfeidhm de réir an chleachtais is fearr. Tacóidh sé sin linn i
dtimpeallacht a chosnaíonn i gcoinne idirdhealaithe de réir aoise nó inscne a
choimeád san ionad oibre.

INIÚCHADH INMHEÁNACH

Aonad neamhspleách a thugann tuairisc dhíreach don Ard-Rúnaí atá i Rannóg
Iniúctha Inmheánaigh na Roinne. Oibríonn an Rannóg de réir clár bliantúil
iniúcthaí, a cheadaíonn an tArd-Rúnaí. Déanann Coiste Iniúctha na Roinne
athbhreithniú ar a cuid oibre ar bhonn leanúnach. D’éascaigh an Rannóg
tabhairt isteach an phróiséis um measúnú priacal atá ina chuid lárnach anois
den tsraith bhliantúil pleanála gnó. Oibríonn an Rannóg Iniúctha Inmheánaigh
agus an Coiste Iniúctha araon de réir na gcaighdeán atá leagtha amach i
dTuarascáil Mullarkey.

STRAITÉIS SONRAÍ/STATISTICÍ

Mar gheall ar nádúr a cuid gníomhaíochtaí, ní chruthaíonn an eagraíocht
chosanta go leor sonraí/staitisticí agus ní bhíonn gá mór aici le sonraí/staitisticí
ó fhoinsí seachtracha. Bíonn riachtanais sonraí inmheánacha sonrach agus
bíonn díriú leathan acu de ghnáth. Bhí feabhsú córas agus cumas sonraí
inmheánacha ina thosaíocht don Roinn agus d’Óglaigh na hÉireann go dtí seo.
Beidh díriú air seo fós sa tréimhse a chuimsíonn an Ráiteas Straitéise agus díriú
faoi leith ar chórais a thacaíonn leis an MIF. Áit a bhfuil se ábhartha, déanfar
foinsí sonraí inmheánacha ar féidir a chur ar fáil a aicmiú agus a chomhdú de
réir mholtaí na Príomh-Oifige Staidrimh le caighdeánú agus comhoiriúnacht a
fheabhsú, anailís a éascú agus cinntiú go gcomhlíontar cumas sonraí den sórt
sin. Áit a n-aithnítear riachtanais trí PMDS, cuirfear tacaíocht ar fáil le cumas
staitistice na mball foirne a fhorbairt.

ACHT NA dTEANGACHA OIFIGIÚLA, 2003

De réir an Achta, foilsíodh scéimeanna do na heilimintí sibhialta agus míleata
araon den eagraíocht chosanta. I rith shaolré an Ráiteas Straitéise seo,
leanfaimid orainn ag díriú ar na gealltanais atá leagtha amach sna scéimeanna
seo a chomhlíonadh.

CEISTEANNA TRAS-RANNA

Baineann gnéithe tábhachtacha tras-ranna le hobair na heagraíochta cosanta
agus is minic a bhíonn rath misean ag brath go criticiúil, mar shampla, ar
ionchuir agus comhoibriú Ranna agus Gníomhaireachtaí Stáit eile. Uaireanta is
amhlaidh go mbíonn rath misean Ranna agus Gníomhaireachtaí eile ag brath
ar an mbealach céanna ar ionchuir agus comhoibriú na heagraíochta cosanta.
Mar atá leagtha amach thuas, tá na caidrimh idirspleácha seo á gcur in iúl níos
mó de réir a chéile i SLA-anna agus MOUanna. Leanfaimid orainn ag forbairt
an chreata seo áit a bhfuil sé cuí.

D’fhéadfadh cuid de rath an phróiséas nuachóirithe sa Roinn Cosanta agus in
Óglaigh na hÉireann go dtí seo a chur i leith an dea-chaidrimh oibre le Roinn
an Taoisigh agus an Roinn Airgeadais. Bhí tacaíocht an dá Ranna tábhachtach
ach go háirithe maidir le hathchothromú acmhainní agus cláir trealaimh agus
bonneagair a fhorbairt agus a thacú. Ar ndóigh tá sé chomh tábhachtach
céanna go gcosnaítear an maoiniú neamhphá a chruthaíonn coigiltis agus
díolacháin sóchmhainní sna blianta atá romhainn agus go ndéantar an feabhas
ar chumais agus seirbhísí a chomhdhlúthú. Freisin tá tionscadail soláthair
thábhachtacha le teacht m.sh. athsholáthar long. Leanfaimid orainn ag obair i
ndlúth-chomhar le Ranna eile ar na hábhair seo agus maidir le nuachóiriú na
cosanta agus nuachóiriú na seirbhíse poiblí níos leithne.

Tá rannpháirteachas na hÉireann i síocháin agus slándáil idirnáisiúnta leagtha
amach go sonrach i gCuid 2 agus 3 thuas. Tá ár gcaidreamh leis na NA, an tAE,
OSCE, srl. ag forbairt. Leanfaimid orainn ag obair i ndlúth-chomhar leis an
Roinn Gnóthaí Eachtracha sa réimse sin. Leanfaimid orainn ag tacú le gnéithe
eile de bheartas eachtrach na hÉireann agus de na gealltanais shonracha sa
Chlár Rialtais.

Tá Oifig an Ard-Aighne tábhachtach maidir le ligint dár gcuid oibre tarlú
laistigh de chreat daingean dlíthiúil agus bunreachtúil. I rith shaolré na
Straitéise seo, breithneoimid, i dteannta le hOifig an Ard-Aighne, an bhfuil
deis caidreamh oibre na hOifige sin leis an Raon a fheabhsú. Déanfar ceist na
bprótacal ar bhealaí a aontaítear le Ranna Rialtais eile a mheas.

Príomhréimse tras-eagraíochta gníomhaíochta don Roinn agus d’Óglaigh na
hÉireann a leanfaimid orainn ag díriú uirthi, ná obair Thascfhórsa an Rialtais ar
Phleanáil Éigeandála agus an Ghrúpa Oibre Idir-Ranna (IDWG) ar Phleanáil
Éigeandála. Réimse thábhachtach de bheartas an Rialtais, a bhfuil béim
leagtha uirthi sa Chlár Rialtais atá anseo.

Tá pleanáil i gcomhair Comóradh Céad Bliain 1916 ag dul ar aghaidh ar bhonn
tras-Ranna. Tá príomhról le glacadh ag an eagraíocht chosanta agus tá sí
geallta chun oibriú le daoine eile le clár cuimhneacháin rathmhar a fhorbairt
agus a chur i bhfeidhm. Tá sé beartaithe go ndéanfar an Grúpa
Comhairliúcháin Oireachtais Uile-Pháirtí a bhuail i rith shaolré an 29ú Dáil a
athbhunú agus go leanfaidh sé ar aghaidh leis an gcomóradh céad bliain a
mheas. Tá roinnt tionscadal fadtéarmach á saothrú mar chuid den chomóradh
céad bliain. Cuirfear tionscadal na cartlainne staire míleata ar aghaidh.

Glacfaidh an Roinn páirt ghníomhach sna socruithe tras-ranna le Straitéis
Náisiúnta na mBan 2007-2014 a chur i bhfeidhm.

AN RÁITEAS STRAITÉISE A CHUR I bhFEIDHM

Tá an Roinn agus Óglaigh na hÉireann meáite ar an Ráiteas Straitéise seo a
chur i bhfeidhm agus leanfaidh siad orthu ag tabhairt tuairisce ar an dul chun
cinn don Aire go bliantúil mar a éilítear faoin Acht um Bainistíocht na Seirbhíse
Poiblí agus na tuarascálacha sin a fhoilsiú.

Creidimid go bhfuil ár gcuid cuspóirí, straitéisí agus táscairí feidhmiúcháin
dírithe ar thorthaí sonracha ionas gur féidir cur i bhfeidhm a thomhas níos
éasca agus gníomh ceartúcháin a ghlacadh, más gá. I go leor cásanna bíonn
siad leagtha amach i gcomhaontaithe lenár gcustaiméirí (m.sh. MOUanna and
SLA-anna). Tá níos mó sonraí ar ár gcuid gcuspóirí sa phróiséas bliantúil
pleanála gnó, idir shibhialta agus míleata. Áirítear le príomhghnéithe de sin
pleananna gnó bliantúla a réitiú i gcomhairle le leas na mball foirne, ceadú ag
leibhéal Ard-Rúnaí nó Ceann Foirne mar atá cuí, monatóireacht agus
athbhreithniú leanúnach ar dhul chun cinn, agus tuairisciú rialta don Aire.
Rachaidh dréachtú pleananna bliantúla ar aghaidh de réir chúlra an
mheasúnaithe leanúnaigh ar an timpeallacht chosanta agus slándála mar atá
leagtha amach thuas.

PRÍOMHTHÁSCAIRÍ SEIRBHÍSE (PTSanna)

Clár: PTS:

Cumas Teagmhasach

Spriocanna an Pháipéir Bháin a chur i
bhfeidhm.

Spriocanna forbartha cumas a bhaint

Slándáil ar an Oileán & Tacaíocht do

Ghníomhairí Eile Gach iarratas
ceadaithe ag ATCP/ACA a fhreagairt.

Gach gealltanas SLA & MOU a

Síochán & Slándáil Idirnáisiúnta Gach
riachtanas

Rialtais do thacaíocht. síochána thar
lear a riar.

Caighdeáin agus riachtanais an Urraí
Misin a chomhlíonadh.

Beartas Cosanta, Comhairle Mhíleata
& Seirbhísí Corparáideacha

Comhairle beartais cosanta agus
comhairle mhíleata ardchaighdeáin a
chur ar fáil.

Seirbhísí corparáideacha
ardchaighdeáin a chur ar fáil.

Dílárú chun an Droichid Nua agus an
Churraigh a chríochnú.

CÚLRA REACHTÚIL

Dílsíonn Bunreacht na hÉireann an ceart fórsaí míleata nó armtha a thógáil
agus a choimeád don Oireachtas amháin agus cuireann sé cosc glan ar aon
fhórsa míleata nó armtha eile a thógáil agus a choimeád ar aon chúis ar bith.

Bunaíodh an Roinn Cosanta ag Acht na nAirí agus na Rúnaithe, 1924 agus
sannann an tAcht don Roinn “riara agus gnó ... do thógáil, do thraenáil,
d’eagrú, do choinneáil suas, do ghléasra, do bhainistú, do smachtú, do rialú,
agus do stiúrú na fórsaí cosanta míleata de réir dlí”.

Forálann an tAcht gurb é an tAire an ‘Ceann’ Roinne. Cuidítear leis an Aire ina
chuid dualgas a chomhlíonadh ag na heilimintí sibhialta agus míleata den
Roinn. Is é an tArd-Rúnaí “príomhoifigeach” na Roinne agus ceaptar é/í freisin
ag an Aire Airgeadais mar an Oifigeach Cuntasaíochta don chaiteachas go léir
ar chosaint de réir Acht an Státchiste agus na Ranna Iniúctha 1866. Tá údarás,
freagracht agus freagrúlacht an Ard-Rúnaí formhínithe níos mó in Acht an Ard-
Reachtaire Cuntais agus Ciste (Leasú),1993 agus san Acht um Bainistíocht na
Seirbhíse Poiblí. Éilíonn Acht 1997 freisin ar an Ard-Rúnaí Ráiteas Straitéise a
réitiú le ceadú ag an Aire i dteannta le tuarascáil bhliantúil ar dhul chun cinn.

Soláthraíonn na hAchtanna Cosanta 1954 go 2007 an bunús reachtúil
d’Óglaigh na hÉireann. Forálann an reachtaíocht gurb é Ceanncheathrú
Óglaigh na hÉireann (DFHQ) an eilimint mhíleata den Roinn Cosanta. Tá an
Ceann Foirne ina cheann ar DFHQ. Mar a fhoráltar dó san Acht, shann an tAire
dualgais ar an gCeann Foirne. Tá an Ceann Foirne freagrúlach go díreach don
Aire as na dualgais sin a chomhlíonadh, lena n-áirítear freagracht as
éifeachtacht mhíleata, éifeachtúlacht, eagraíocht agus eacnamaíocht Óglaigh
na hÉireann. Mar a fhoráltar dó san Acht agus le cead an Aire, rinne an Ceann
Foirne, faoi seach, freagracht as dualgais áirithe a thairmligean don Leas-
cheann Foirne (Oibríochtaí) agus don Leas-cheann Foirne (Tacaíocht).

Forálann an tAcht freisin don Aire ceannas míleata a thairmligean do
Ghinearáloifigigh i gCeannas Briogáidí, d’Ionad Traenála Óglaigh na hÉireann,
don tSeirbhís Chabhlaigh, agus don Aerchór. I gcleachtas, is gnách go gcuirtear
ceisteanna a bhaineann le ceannas faoi bhráid an Cheann Foirne. Ciallaíonn sé
sin go héifeachtach go bhfuil freagracht as rialú oibriúcháin Óglaigh na
hÉireann ó lá go chéile ar an gCeann Foirne a bhfuil sé freagrúlach go díreach
as don Aire.

AGUISÍN 1
COSAINT – CÚLRA REACHTAÍOCHTA,
STRUCHTÚR, RÓIL

AN PÁIPÉAR BÁN AR CHOSAINT 2000

Cheadaigh an Rialtas an Páipéar Bán agus foilsíodh é i bhFeabhra 2000. Pléann
sé le gach gné de sholáthar agus eagraíocht chosanta agus leagann sé amach
an beartas cosanta le haghaidh na tréimhse go dtí 2010. Is é cuspóir an
Pháipéir Bháin ná cinntiú go bhfuil leibhéal cuí cumas cosanta, agus an
timpeallacht cosanta agus slándála athraitheach á dtógáil san áireamh. Tá
tábhacht lárnach ag baint leis an bPáipéar Bán maidir le straitéisí cuspóireacha
na Roinne Cosanta agus Óglaigh na hÉireann a threorú ó foilsíodh é.

Leagann an Páipéar Bán amach róil Óglaigh na hÉireann mar seo a leanas:

an Stát a chosaint i gcoinne forrántachta armtha, teagmhas atá i gceist
anseo, beidh réitiú dá chur i bhfeidhm ag brath ar mheasúnú leanúnach
ag an Rialtas ar an timpeallacht slándála agus cosanta;

cúnamh a thabhairt don chumhacht shibhialta (ciallaíonn sé sin i
gcleachtas cabhrú, nuair a iarrtar, leis an nGarda Síochána, a bhfuil
príomhfhreagracht orthu as dlí agus ord, lena n-áirítear slándáil
inmheánach an Stáit a chosaint);

páirt a ghlacadh in oibríochtaí tacaíochta síochána, bainistíochta
géarchéime agus faoisimh dhaonnúil ilnáisiúnta mar thacaíocht do na
Náisiúin Aontaithe agus faoi shainordú na NA, lena n-áirítear misin
slándála réigiúnaí a údaraíonn na NA;

seirbhís cosanta iascaigh a chur ar fáil de réir oibleagáidí an Stáit mar
bhall den AE; agus

aon dualgais eile a d’fhéadfaí a shannadh orthu ó am go chéile a
chomhlíonadh, m.sh. cuardach agus tarrtháil, seirbhís otharchairr aeir,
seirbhís iompair aeir Aire, cúnamh nuair a tharlaíonn tubaistí nádúrtha
nó tubaistí eile, cúnamh maidir le seirbhísí riachtanacha a choimeád,
cúnamh le dul i gcoinne truaillithe ola san fharraige.

AN CLÁR RIALTAIS

Forálann na gealltanais maidir le cosaint sa Chlár Rialtais go ndéanfaimid an
méid seo a leanas:

Dara Páipéar Bán ar Chosaint a réitiú le haghaidh na tréimhse 2011-
2020. Déanfaidh an Dara Páipéar Bán róil an Aerchóir agus na Seirbhíse
Chabhlaigh a mhéadú a mheas. Áireofar leis seo méid an chabhlacháin a
mhéadú agus cumas ardaithe aeir a fhorbairt don Aerchór.

Fanacht geallta go daingean chun neodracht na hÉireann a choimeád
agus dul in aghaidh aon athruithe ar an nglas triarach mar atá
cumhdaithe inár ndlí. Dá réir sin, cinnteoimid go mbeidh
rannpháirteachas ag Óglaigh na hÉireann ina aon mhisean tacaíochta
síochána thar lear bunaithe ar mheicníocht glas thriaraigh shainordú na
NA, ceadú an Rialtais agus na Dála.

Cinntiú go leanann infheistíocht in Óglaigh na hÉireann ar aghaidh ag
méadú, agus luach tráchtála iomlán gach diúscaradh maoine cosanta le
fáil ag an Roinn Cosanta le hinfheistiú i dtionscadail chaipitiúla agus
trealamh nua.

Leanúint ar aghaidh leis an bpolasaí leanúnach d’earcaíocht bhliantúil
agus an bhunaíocht reatha a choimeád. Cuirfidh sé sin ar chumas
Óglaigh na hÉireann neart 10,500 comhalta pearsanra atá traenáilte go
hiomlán a choimeád le soláthar breise ó 2008 ar aghaidh do suas le 350
trúpa i mbun traenála ag aon uair faoi leith.

Tús áite a thabairt do shibhialú gach post aontaithe atá fághta.

Cinntiú go bhfuil an raon trealaimh cosanta, arm agus traenála is nua-
aimseartha agus is éifeachtaí atá ar fáil ag ár dtrúpaí.

Plean feidhmiúcháin na n-Óglach Cúltaca (OTC) a chur i gcrích go
hiomlán faoi sprioc 2009, lena n-áirítear feabhas a chur ar chomh-
inoibritheacht OTC leis na Buan-Óglaigh agus nósanna a thabhairt
isteach le comhaltaí pearsanra OTC atá cáilithe go hoiriúnach seirbheáil
ar dhualgais thar lear.

Leanúint ar aghaidh le polasaí leanúnach earcaíochta na n-OTC trí
fheachtais earcaíochta rialta agus dírithe.

Ról agus rannpháirteachas an Chóir Liachta a fhorbairt agus a chumas a
fhorbairt le réimse áiseanna liachta a sheachadadh ar mhisin faoi
shainordú na NA.

An clár Coimisiúnaithe ó na Ranganna a fhorbairt, le haghaidh
comhaltaí pearsanra liostaithe faoi 28 trí mheán an chlár daltaí agus trí
mheán comórtas CFR rialta le haghaidh NCOanna.

Athbhreithnithe rialta a dhéanamh ar fheidhmiú na mbeart
comhionannais agus frithbhulaícohta san arm.

Cinntiú go bhfuil dlúthbhaint ag Óglaigh na hÉireann le gach
cuimhneachán 1916 amach anseo.

Fóirdheontais bhliantúla a sholáthar le sárobair na ngrúpaí ársaí atá
aitheanta go hidirnáisiúnta ONET and IUNVA a thacú agus í a spreagadh.

Leanúint ar aghaidh le tacú le sárobair Cosanta Sibhialta trí sholáthar
leanúnach trealaimh nua agus ballraíocht mhéadaithe de Chosaint
Shibhialta a spreagadh trí chláir earcaíochta rialta agus dírithe.

Cinntiú go gcomhordaíonn an Oifig um Pleanáil Éigeandála foilsiú
athbhreithnithe bhliantúil ar phleananna éigeandála gach roinn
feidhmiúcháin, ag leagadh amach éachtaí agus feabhsúchán ar fud gach
earnála.

Leanúint ar aghaidh leis an gclár mórchleachtaí insamhlaithe agus na
cleachtaí struchtúrtha seo a úsáid le tacú le feasacht agus dearbhú
inbhuanaithe an phobail.

Níos mó comhoibrithe agus roinnt eolais idir na Gardaí Cósta, an
tSeirbhís Chabhlaigh agus an tAerchór a chur chun cinn le cinntiú go
bhfuil an t-uisce thart ar an oileán seo slán le haghaidh maraithe agus
pobal cósta.

STRUCHTÚIR EAGRAÍOCHTA

AN ROINN COSANTA

Tá an Roinn Cosanta comhdhéanta d’eilimintí sibhialta agus míleata agus 650
comhalta pearsanra san iomlán inti. As an líon seo státseirbhísigh iad 380 acu
(coibhéisigh lánaimseartha) agus comhaltaí pearsanra míleata iad 270 acu. Tá
Ceanncheathrú Óglaigh na hÉireann comhdhéanta de chomhaltaí pearsanra
míleata. Ina theannta, tá 850 fostaí sibhialta fostaithe ar fud Óglaigh na
hÉireann. Soláthraíonn na fostaithe sibhialta sin raon seirbhísí oibriúcháin
ghinearálta, tráid agus seirbhísí eile i suiteálacha míleata.

Is é príomhról na Roinne ná tacú leis an Aire mar an gCeann Roinne, go
háirithe trí comhairle agus tacaíocht beartais a chur ar fáil i dtaobh cúrsaí
Cosanta. Áirítear leis sin ceapadh beartais agus cur i bhfeidhm beartais mar a
threoraíonn an tAire. Is é an tArd-Rúnaí príomhchomhairleoir beartais
chosanta an Aire agus is é an Ceann Foirne príomhchomhairleoir míleata an
Aire.

ÓGLAIGH NA HÉIREANN

Tá Óglaigh na hÉireann eagraithe de réir coinbhinsiún míleata a chuireann
struchtúr ar fáil dó atá solúbtha go leor leis na róil go léir a shannann an
Rialtas a chomhlíonadh. Tá Óglaigh na hÉireann comhdhéanta de Bhuan-
Óglaigh (BO) agus Óglaigh Chúltaca (OTC). Fórsa seasta atá sa chéad cheann
agus soláthraíonn sé na príomhchumais d’oibríochtaí míleata sa bhaile agus
oibríochtaí tacaíochta síochána míleata thar lear. Soláthraíonn na OTC an
cumas teagmhasach coinbhinsiniúil míleata leis na BO a mhéadú agus cabhrú
leo, nuair is gá.

NA BUAN-ÓGLAIGH

Tá na Buan-Óglaigh comhdhéanta den Arm, den Aerchór agus den tSeirbhís
Chabhlaigh. Is é neart údaraithe na mBuan-Óglach ná 10,500. Sa Chlár Rialtais
tá gealltanas chun 350 trúpa breise a choimeád i mbun traenála ag aon uair
faoi leith.

AN tARM

Tá an tArm struchtúrtha i dtrí bhriogáid arm-uilig, atá comhdhéanta d’eilimintí
comhraic, tacaíochta comhraic agus seirbhíse comhraic. Sainítear ceantar críche
freagrachta do gach briogáid agus ionaid garastúin sonracha.

Tacaíonn Ionad Traenála Óglaigh na hÉireann (DFTC) agus Bonn Loighistice
Óglaigh na hÉireann sa Churrach, Co. Chill Dara leis na feidhmeanna traenála
agus loighistice do na Buan-Óglaigh (BO) agus do na hÓglaigh Chúltaca (OTC).

AN tAERCHÓR

Tá an tAerchór, atá lonnaithe ag Aeradróm Mhic Easmuinn, Baile Dhónaill, Co.
Bhaile Átha Cliath, comhdhéanta de cheanncheathrú oibriúcháin, dhá sciathán
oibriúcháin, dhá sciathán tacaíochta, Coláiste Traenála an Aerchóir agus
Scuadrún Cumarsáide agus Faisnéise. Tá na sciatháin oibriúcháin comhdhéanta
de scuadrún traenála/buille éadroim, scuadrúin heileacaptar, scuadrún mara,
scruadrún iompair agus scuadrún taiscealaíochta seasta sciatháin. Leagtar
cúram ar na seirbhísí tacaíochta as cothabháil speisialaithe an fhlít aerárthach
agus tacaíocht riaracháin agus loighistice don Aerchór.

AN tSEIRBHÍS CHABHLAIGH

Tá cabhlachán ocht loinge, ceanncheathrú oibriúcháin, ceannas oibríochtaí,
ceannas tacaíochta loighistice agus Coláiste Seirbhíse Cabhlaigh ag an tSeirbhís
Chabhlaigh atá lonnaithe in Inis Sionnach, Co. Chorcaí. Tá an cabhlachán
comhdhéanta de scuadrún árthach patróil heilecaptair, scuadrún árthach
patróil mór, scuadrán árthach patróil amach ón gcósta agus scuadrún árthach
patróil cósta. Tá an ceannas tacaíochta freagrach as pearsanra agus as gach
feidhm loighistice, innealtóireachta, agus chothabhála. GEOGRAPHIC
DEPLOYMENTS

NA hÓGLAIGH CHÚLTACA

Tá na OTC ag dul faoi atheagrú agus leasú faoi láthair faoi Chéim 2 de Phlean
Feidhmiúcháin Athbhreithniú na n-Óglach Cúltaca (RDFRIP). Tá na OTC
comhdhéanta de Chúltaca Airm agus Cúltaca Seirbhíse Cabhlaigh:

AN CÚLTACA AIRM

Beidh an Cúltaca Airm eagraithe in eilimintí comhtháite agus neamh-
chomhtháite. Bunaíodh briogáid cúltaca i ngach ceantar briogáide BO, ag
déanamh aithrise ar an mbriogáid BO.

CÚLTACA NA SEIRBHÍSE CABHLAIGH

Tá Cúltaca na Seirbhíse Cabhlaigh roinnte ina dhá ghrúpa ar a dtugtar an
Grúpa Thoir agus an Grúpa Theas. Tá gach grúpa comhdhéanta de dhá
chomplacht: Baile Átha Cliath agus Loch Garman sa Ghrúpa Thoir agus
Corcaigh agus Luimneach sa Ghrúpa Theas.

1. MISIN NA NA

(i) UNIFIL (Fórsa Eatramach na Náisiún
Aontaithe sa Liobáin) Ceanncheathrú 7

(ii) UNTSO (Eagras na Náisiún Aontaithe um Maoirseacht
ar Shos Cogaidh) - Iosrael, an tSiria agus an Liobáin 12

(iii) MINURSO (Misean na Náisiún
Aontaithe don Reifreann sa tSahára Thiar) 3

(iv) UNMIK (Misean Riaracháin Eatramhaigh na
Náisiún Aontaithe sa Chosaiv) 4

(v) MONUC (Misean na Náisiún
Aontaithe i bPoblacht Dhaonlathach an Chongó) 3

(vi) UNOCI (Misean na Náisiún
Aontaithe ar an gCósta Éabhair) 2

IOMLÁN 31

MISIN FAOI SHAINORDÚ NA NA

(vii) EUFOR (Oibríocht faoi cheannas an
AE sa Bhoisnia-Heirseagaivéin) 47

(viii) EUFOR TCHAD/RCA (Oibríocht faoi cheannas an AE i
Sead agus Poblacht na hAfraice Láir) OHQ-Páras 18

EUFOR TCHAD/RCA (Oibríocht faoi cheannas an AE i Sead
agus Poblacht na hAfraice Láir) FHQ-Sead 21

EUFOR TCHAD/RCA (Oibríocht faoi cheannas an AE i
Sead agus Poblacht na hAfraice Láir) 97ú Cathlán Coisithe 371

(ix) KFOR (Láithreacht Slándála Idirnáisiúnta
sa Chosaiv) Náisiún Creata 61

KFOR (Láithreacht Slándála Idirnáisiúnta sa
Chosaiv) Ceanncheathrú 11

KFOR (Láithreacht Slándála Idirnáisiúnta
sa Chosaiv) 37ú Grúpa Coisithe 214

(x) ISAF (Fórsa Cúnaimh Slándála
Idirnáisiúnta san Afganastáin) 7

LÍON IOMLÁN COMHALTAÍ PEARSANRA
AG SEIRBHEÁIL LE MISEAN NA NA 781

AGUISÍN 2
COMHALTAÍ PEARSANRA ÓGLAIGH NA
HÉIREANN AG SEIRBHEÁIL THAR LEAR AR 01
IÚIL 2008

2. EAGRAÍOCHT NA NÁISIÚN AONTAITHE UM SHLÁNDÁIL AGUS
CHOMHOIBRIÚ SAN EORAIP (OSCE)

(i). Misean OSCE chuig an mBoisnia-Heirseagaivéin 2

(ii). Misean OSCE i mBéalgrád – an tSeirbia 1

(iii). Misean OSCE i Skopje – an Mhacadóin 1

(iv). Oifigeach Foirne, Grúpa Pleanála Ardleibhéil, an Vín 1

LÍON IOMLÁN COMHALTAÍ PEARSANRA AG SEIRBHEÁIL LE OSCE 5

3. FOIREANN MHÍLEATA AE

An Bruiséal 7

Nua-Eabhrac 1

4. CEANNCHEATHRÚ CATHGHRÚPA NORDACH AE 12

5. IONADAITHE/COMHAIRLEOIRÍ/BAILL FOIRNE MÍLEATA

(i). Comhairleoir Míleata, Buanmhisean chuig na NA, Nua-Eabhrac 1

(ii). Comhairleoir Míleata, Dealgáideacht Éireannach chuig
an OSCE, an Vín 1

(iii). Ionadaithe Míleata don AE (An Bruiséal) 4

(iv). Oifig Idirchaidrimh na hÉireann, NATO/PfP (An Bruiséal) 2

(v) Ionadaí Míleata do NATO/PfP Ceall Comhordaithe/Príomh-Oifig na
gCumachtaí Comhghuallithe san Eoraip (SHAPE), Mons, an Bheilg 1

LÍON IOMLÁN COMHALTAÍ PEARSANRA
COSANTA AG SEIRBHEÁIL THAR LEAR 815 39

